San Mateo 1:1 i San Mateo 1:6

Ri utzulaj ch'abel ri nu'ij
achique ruchojmil
nkucolotaj, ri tz'iban can
roma ri San Mateo

Ri quibi'riojer tak rati't-rumama’ri Jesucristo
(Lc. 3:23-38)

IChupanrivuyjre'tz'iban-vi can quibi' ri ojer tak
rati't-rumama’ ri Jesucristo. Rija' riy-rumam can
rirey David, y riy-rumam can ri Abraham.

2Ri Abraham jari' rutata' ri Isaac;
riIsaac jari' rutata'ri Jacob;
ri Jacob xec'uje' eq'uiy ralc'ua’l, y jun chique ri
ralc'ua'l xubinaj Juda.*
3RiJuda xec'uje' ca'i'ralc'ua’lriq'uin riixok Tamar,
y rialabo ri' Fares™ y Zara quibi' xyo'ox.

Ri Fares jari' rutata' ri Esrom;

ri Esrom jari' rutata’ ri Aram.

4Ri Aram jari' rutata’' ri Aminadab;

ri Aminadab jari' rutata' ri Naason;

ri Naason jari' rutata' ri Salmon.

5Ri Salmon jari' rutata’ ri Booz,* y ri rute' ri Booz
jariRahab;

ri Booz jari' rutata' ri Obed, y ri rute' ri Obed ja ri
Rut;

ri Obed jari' rutata'ri Isal.

6RiIsaijari' rutata' ri David ri xoc rey.

* 1:2 Gn.29:35. T 1:3 Gn.38:29. T 1:5 1Cr 2:11.

RireyDavidjari'rutata'ri Salomonrixalex chuk'a’
ri ixok Betsabé, ri rixayil can ri Urfas.”
7Ri Salomon jari' rutata' ri Roboam;*
ri Roboam jari' rutata' ri Abias;
ri Abias jari' rutata’ ri Asa.
8 Ri Asa jari' rutata' ri Josafat;™
ri Josafat jari' rutata' ri Joram;
ri Joram jari' rutata’ ri Uzias.*
9Ri Uzias jari' rutata’ ri Jotam;
ri Jotam jari' rutata' ri Acaz;*
ri Acaz jari' rutata' ri Ezequias.
10Ri Ezequias jari' rutata’ ri Manasés;
ri Manasés jari' rutata' ri Amon;
ri Amon jari' rutata’ ri Josfas.”
11 Ri Josias xec'uje' eq'uiy ralc'ua'l, y jun chique
ri ralc'ua'l xubinaj Jeconias. Jari' tiempo tok ri
israelitas xe'uc'uax pa roch'ulef Babilonia.
12 Tok ec'o chic quila' pa Babilonia, ri Jeconias
xc'uje' jun ralc'ua’l ri xubinaj Salatiel;
ri Salatiel jari' rutata' ri Zorobabel.*
13Ri Zorobabel jari' rutata' ri Abiud;
ri Abiud jari' rutata’ ri Eliaquim;
ri Eliaquim jari' rutata’ ri Azor.
14Ri Azor jari' rutata' ri Sadoc;
ri Sadoc jari' rutata’ ri Aquim,;
ri Aquim jari' rutata’ ri Eliud.
15Ri Eliud jari' rutata' ri Eleazar;
ri Eleazar jari' rutata' ri Matan;
ri Matdan jari' rutata' ri Jacob.

* 1:6 25.11:3:12:24. © 1:7 1R.11:43. T 1:81Cr 3:10. © 1:8

2R.15:13. T 1:9 2R.15:38. © 1:10 1R 13:2.  1:12 Hag.
1:1.

16 Ri Jacob jari' rutata' riJosé;

y riJosé jari' xoc rachijil ri Maria, ri achok chuk'a’
xalex-viri Jesus. Y ri Jesus, jari' ri Jun ri takon-pe
roma ri Dios chucolic ri rutinamit.*

17 Chuvech re roch'ulef xek'ax-e catorce so-
laj vinak ri nitiquer-pe riq'uin ri Abraham c'a

riq'uin ri rey David. Catorce chic solaj xek'ax-
e chuvech re roch'ulef ri nitiquer-pe riq'uin ri
rey David c'a chupan ri tiempo tok ri israelitas
xe'uc'uax pa roch'ulef Babilonia. Y catorce chic
solaj xek'ax-e chuvech re roch'ulef ri nitiquer-pe
riq'uin ri tiempo tok ri israelitas xe'uc'uax pa Ba-
bilonia c'a chupan ri tiempo tok xalex riJesucristo
choch'ulef.

Riralaxicri Jesus
(Lc. 2:1-7)

18 Tok xalex ri Jesucristo,” quire' ri xbanataj:
Ri Maria ri xoc rute’, jun xten c'utun chic roma
ri José.* Pero tok man jani tiquic'uaj-qui' chiri’,
xna'ex chi ri Maria quiri' chic rubanon roma
ruchuk'a’ ri Lok'olaj Espiritu xka pa ruvi'. 19Jac'a
ri José ri ne'oc rachijil, jun achi choj ruc'aslen
chuvech ri Dios, y xa nupokonaj nuya' chi q'uix
ri Maria chiquivech ri vinak,* romari' xunojij chi
ekal neruya' rutzijol chi xa man nic'ule' ta chic
riq'uin. 20 Quiri' ri xunojij rija' pa rdnima, pero pa
ruvaran, ri José xutz'et jun angel richin ri Ajaf, y ri
angel quire'xu'ij che: José, ratrirat riy-rumam can
ri rey David, man taxi'ij-avi' chi yac'ule' riq'uin ri
Maria, roma ri ac'ual ri royo'en chi nalex chuk'a’,

* 1:16 Gn. 3:15;1s. 9:6. © 1:18 Mt. 2:1-6.  1:18 Lc. 1:27.
* 1:19 Dt. 24:1.

can richin vi ri Lok'olaj Espiritu. 21 Ri Maria xtalex
ch'uti ral ala', y rat Jesus rubi' xtaya'. Roma ri
ac'ualrixtalex, jari' xquecolo ri rutinamit chupan
ri quimac. 22 Ronojel re' xbanataj richin quiri'
nibanataj ri ruk'alajrisan can™ ri Ajaf chuvech ri
jun profeta ri xtzijon ri ruch'abel ri Dios ojer can.
Y quire' riru'in can:
23 Titz'eta' na pe', c'o jun xten ri kitzij chi c'a ruyon
na, rixtipe alanic chirij, y xtalex junral ala'.
Ri ac'ual ri xtalex xtubinaj Emanuel.
Y Emanuel nu'ij tzij, Dios c'o kiq'uin. 24 Tok ri José
Xc'astaj, can xu'on na vi ri xbix che roma ri angel
richin ri Ajaf. Rija' xuq'uen ri Maria richin xoc
rixayil. 25 Pero ri José man xc'uje' ta apu riq'uin
ri Maria c'a xalex narina'eyral. Y tok riJosé xuya'
rubi' ri ac'ual, Jesus rubi' xuya'.

2

Ri aj-nic'oy quij ch'umila' ri nequitz'eta' ri Jestus

1 Alaxnak chic chiri' ri Jesus pa Belén pa depar-
tamento Judea pa ru-tiempo ri rey Herodes, tok
Xepe aj-nic'oy quij ch'umila' quire' achique lugar
ntel-vi-pe ri k'ij, xe'eka ri pa tinamit Jerusalem,
2y quire' niquic'utula’ chique ri aj chiri': ¢Achique
c'a lugar c'o-vi ri qui-Rey™ ri israelitas ri c'a ja
oc xalex? Roma roj c'a ja achique lugar ntel-vi-
pe ri K'ij, chiri' katz'eton-vi-pe ri ruch'umil,” y
roj petenak richin nukaya' ruk'ij. 3 Tok ri rey
Herodes xrac'axaj re', can man nril ta achique
nunojij, y quiri' mismo conojel ri vinak pa tinamit

* 1:22 1s. 714, T 2:2 Le 1:31-33. ¢ 2:2 Nm. 24:17.

Jerusalem. 4 Rija' tok erumolon conojel ri nima'k
tak quik'ij sacerdotes israelitas y ri q'uly quete-
man chirij riley ri Xxyo'ox che ri Moisés, nuc'utula’
chique riachique chilugar nalex-viriJun rinitak-
pe chucolic ri rutinamit ri Dios. > Ri achi'a’ ri
xerumol quire' xqui'ij che ri rey Herodes: Vave'
pa departamento Judea nalex-vi, y ja ri pa Belén.
Roma ri rutz'iban can ri jun profeta ojer, quire'
nu'ij:
6 Rat Belén, ri ratc'o pa roch'ulef Juda,
Mana-ta rat ri mas co'ol ak'ij chiquicojol rilugares
c'o quik'ij chiri' pa Juda,
Roma ja aviq'uin rat xtipe-vi ri Jun ri xtuc'uan
bey,*

Y xqueruyuk'uj ri nutinamit Israel,
nicha' ri Dios.
Quiri' xqui'ij-apu che rirey Herodes.

7Jari' tok ri rey Herodes ruyon xeroyoj ri aj-
nic'oy quij ch'umila’, y xuc'utuj utz-utz ruchojmil
chique ri ajani tiempo quitz'eton-pe ri ch'umil.
8 Rija' xerutak c'a e pa Belén y xu'ij-e chique:
Quixbin y tic'utuj utz-utz rutzijol ri ac'ual, y tok
ivilon chic, tu'iya' can rutzijol chuve, richin quiri'
ja jun yin nenya' ruk'ij, xcha'. 9 Tok quic'axan
chic ri xu'ij-e ri Herodes chique, rije' xebe. Jac'a
ri ch'umil ri quitz'eton-pe, ruc'uan-e quibey, y c'a
ja xpa'e' pa ruvi' ri lugar ri c'o-vi ri ac'ual. 10 Tok
xquitz'et chi xpa'e' ri ch'umil, ri cdnima can jani
na xquicot. 11 Tok xe'oc-apu ri pa jay, xquitz'et
ri ac'ual y ri Maria ri rute’, jac'ari' xexuque-ka
richin xquiya' ruk'ij ri ac'ual. Xequijakala' c'a ri
quiyacabal y xquisipala' can oro, pon y mirra che.

* 2:6 Mi. 5:2.

12 Pero pa cachic' xk'alajrises chiquivech chi can
man chic quek'ax riq'uin ri rey Herodes richin
nequiya' can rutzijol che. Romari', tok xetzolij-e
pa quiroch'ulef, xa jun vi chic bey xebe-vi.

Ri rey Herodes nu'ij chi quecamises ri ch'utik

alabo

13 Tok ri aj-nic'oy quij ch'umila’ xe'el yan e chiri’,
jari' tok jun angel richin ri Ajaf xuc'ut-ri' chu-
vech ri José pa rachic', y quire' xu'ij che: Cacataj,
tac'uaj-e ri ac'ual y ri rute' y quixenimaj c'a pa
roch'ulef Egipto. Chiri' quixc'uje-vi, c'a ja tok
xtinya' rutzijol chave, roma ri rey Herodes xturu-
canojriac'ual vave' richin nrojo' nucamisaj, xcha'
ri dngel. 14Jac'ari' xcataj ri José, y quiri' chak'a'
xuc'uaj-e ri ac'ual y ri te'ej c'a pan Egipto. 15 Chiri'
xXec'uje-vi c'a (xcom, xquen) na ri rey Herodes,
richin nibanataj riruch'abel ri Ajafri xel pa ruchi’
ri profeta ojer can, tok xu'ij: Pan Egipto c'o-vi ri
Nuc'ajol tok xinvoyoj.* Quiri' ru'in can ri profeta
ojer.

16Jac'a tok ri rey Herodes xuna'ej chi ri aj-nic'oy
quij ch'umila' xa man xuquiya' ta chic rutzijol che,
jani na xcataj royoval. Romari' ri ajani tiempo
rac'axan can quiq'uin chi quitz'eton-pe ri ch'umil,
ja riq'uin ri' xu'ij chi quecamises ri ch'utik alabo
ri ec'o pa Belén y ri ec'o pa tak lugares ri ec'o-
pe chunakaj ri Belén, conojel ri caca' quijuna’ pa
xulan. 17Riq'uinri', xbanataj riru'in canriprofeta
Jeremias, tok quire' xu'ij:
18 Pa tinamit Ram4a xc'axataj nimalaj bis.
Najin ok'ej. Y nic'axataj chi nijik'ik' ok'ej.

* 2:15 0s. 11:1.

Ri' ja ri Raquel™ yerok'ej ri ral.

Rija’' nis-ta man xrojo' ta xbochi'ix ri ranima, roma
ri ral ri xecamises.™

Quiri' ri tz'iban can roma ri Jeremias.

19 Tok caminak chic ri rey Herodes, xuc'ut-ri'
jun angel richin ri Ajaf Dios chuvech ri José pa
rachic' chiri' pan Egipto, 20 y xu'ij che: Cacataj,
tac'uaj-e ri ac'ual y ri rute' y quixtzolij pan Israel.
Roma vacami ecaminak chic ri xecanon rucamic
ri ch'uti ac'ual, xcha' ri dngel. 21! Xcataj c'a ri
José, xuc'uaj-e ri ac'ual y ri te'ej, y xetzolij pan
Israel. 22 Pero roma xrac'axaj chi ja ri Arquelao
ri ruc'ajol ri rey Herodes nibano gobernar pa
departamento Judea, romari' ri José nuxi'ij-ri' chi
ni'e chiri'. Pero pajunrachic'xk'alajrises chuvech
riachique utz chinu'on, yromari' xuc'uaj riac'ual
yrite'ej pa departamento Galilea. 23 Tok (xe'apon,
xe'ebos) chiri', xec'uje' pa tinamit Nazaret, richin
nibanataj ri tz'iban can coma ri profetas ojer, chi
riac'ual can xti'ix na vi nazareno che.

3

Ri Juan ri Bautista nutzijoj riruch'abel ri Dios
(Mr. 1:1-8; Lc. 3:1-9,15-17; Jn. 1:19-28)
1Ja tiempo ri' tok ri Juan ri Bautista xutz'uc
rutzijosic ruch'abel ri Dios pa chakijlaj tz'iran ulef
chiri' pa departamento Judea. 2 Rija' quire' nu'ij
chique ri vinak: Tijala' ino'oj y tiya' can ri imac,
roma nakaj chic c'o-vi chi c'o che'el yixoc ruvinak
ri aj-chicaj gobierno, nicha' chique. 3 Quiri' xu'on

2:18 Vave' c'o rubi' ri Raquel pa ruq'uexel quibi' conojel ri ixoki'
ri xecamises cal chiri' pa Belén roma ri rey Herodes. * 2:18 Jer.
31:15.

ri Juan ri Bautista, roma ja rija’' ri k'alajrisan can

roma ri profeta Isaias ojer, tok xu'ij:

Pa chakijlaj tz'iran ulef c'o jun xtich'o riq'uin
ruchuk'a' y xtubila':

Tibana-apu rubanic ri bey ri xtik'ax-vi ri Ajaf,

Utz-utz tichojmij-apu.

Quiri' nu'ij ri tz'iban can.

4 Ri Juan ri Bautista rusumal camello ocunak
rutziak, nuxim rupan riq'uin jun tz'un, y ja ri
ch'utik chicop ri ni'ix langostas chique y cab
richin pa juyu' ocunak ruvay. 5Ri aj pa tinamit
Jerusalem, ri aj pa tak tinamit richin ri Judea,
y ri ec'o pa tak tinamit chunakaj ri rakan-ya'
Jordan, conojel re' nequimolo-qui' riq'uin, ¢ can
niquik'alajrisaj ri quimac, y ye'an-e bautizar roma
rija' pa rakan-ya' Jordan.

7Tok ri Juan xutz'et chi eq'uiy chique ri achi'a’
fariseos y saduceos nequimolo-qui' riq'uin richin
yeru'on-e bautizar, rija’ xu'ij chique: Rix xa rix
achel itzel tak cumatz. ¢Achique Xyo'on rutzijol
chive chi yixenimaj chuvech ri castigo ri xtutak-
pe ri Dios mds chikavech apu? & Rix nic'atzin
nik'alajin iviq'uin chi kitzij ijalon ino'oj y iyo'on
canrimac.* 9Man tinojij-ka pan ivanima chi roma
rix riy-rumam can ri Abraham, romari' xquix-
colotaj, man quiri' ta. Roma yin nin-ij chi xa ta ri
Dios nrojo', rija' yeru'on riy-rumam ri Abraham
chique ri abaj ri ye'itz'et vave'. 10Y rix xa rix
achel ri che' ri yo'on chic apu icaj chirij ri quixe';
xa achique na che’, xe xa man nuya' ta utzulaj
ruvech, nichoy y nic'ak pa k'ak'.

* 3:8 Mt. 3:2,11;4:17; Hch. 17:30.

11 Can kitzij na vi chi yin pa ya' yixin-en-vi
bautizar, richin nik'alajin chi kitzij ijalon ino'oj
y Kkitzij iyo'on can ri mac. Pero c'o Jun xtuka
chuvij ri man achel ta oc yin. Rija’' can c'o ruk'ij y
romari' nis-ta chuc'uaxic ri ruxajab chutzalanen,
man nuc'ul ta chi ja yin yibano. Y rija’' xquixru'on
bautizar riq'uin ri Lok'olaj Espiritu™ y riquin k'ak'.
12 Rija' rubanon chic rubanic richin yerelesaj-e ri
yeniman ri Dios chiquicojol ri man yeniman ta,
achel tok jun achi ruc'uan chic jun che' pa ruk'a’
richin nuc'ak pa cak'ik' ri trigo ch'eyon chic. Rija’
xtuyec ri trigo, jac'a ri (ruxeq'uelal, rupuxq'uil)
xtuporoj chupan ri k'ak' ri man jun bey xtichup.*

RiJests ni'an bautizar
(Mr. 1:9-11; Lc. 3:21,22)

13 Chupan tak ri k'ij ri', ri Jesus xel-pe pa de-
partamento Galilea richin ni'an bautizar roma ri
Juan ri Bautista pa rakan-ya' Jorddn. 14Jac'a ri
Juan man nrojo' ta nu'on bautizar riJesus, y quire'
xu'ij che: Ja yin nic'atzin chi rat yina'an bautizar,
¢y vacami ja rat ri xape viq'uin richin yatin-en-
e bautizar? xcha' ri Juan. 15Jac'a ri Jesus quire'
xu'ij che: Roj nic'atzin chi nika'an ronojel ri nika
chuvech ri Dios. Romari' vacami nic'atzin chi rat
yina'an bautizar, xcha' riJesus. C'ajari' tok ri Juan
xniman. 16 Tok ri Jesus banon chic bautizar, xel-pe
paya'. Jari' tok xjakataj ri rocaj chuvech y xutz'et
ri Lok'olaj Espiriturichin ri Dios chi xulan-pe achel
jun paloma pa ruvi'.* 17Y c'o ¢'a jun kulaj petenak
chicaj™ ri quire' xu'ij-pe: Jare' ri Nuc'ajol;* yin can

* 311 Jn. 20220 T 312 Mt 13:30. T 3:16 s 112 ¢ 3:17
Mt. 17:5; Mr. 9:7; Lc. 9:35. * 3:17 Sal. 2:7.



San Mateo 4:1 X San Mateo 4:7
ninjo'y niquicot vanima riq'uin, xcha'.

4

Riitzel nutij ruk'ij chi nutakchi'ij ri Jesus pa mac
(Mr. 1:12,13; Lc. 4:1-13)

1TJac'ari' tok ri Jesus xuc'uax pa chakijlaj tz'iran
ulef roma ri Lok'olaj Espiritu™ richin chi ri itzel
nutij ruk'ij chi nutakchi'ijj pa mac.* 2 Ri Jesus
cuarenta K'ij y cuarenta ak'a”™ xu'on coch'on vay-
ijal, romari' xpe ruvayijal. 3 Xpe c'a ri itzel ri
nrojo' nutakchi'ij* pa mac ri Jesus, xu'ij che: Si
kitzij chi rat Ruc'ajol ri Dios, ta'ij chique ri abaj
re' chi que'oc pan. 4Jac'a ri Jesus xu'ij che ri itzel:
Chupanritz'iban can quire' nu'ij: Rivinak man xe
ta pan nic'atzin che ri quic'aslen, ja jun ronojel ri
ch'abelrintel paruchi'ri Dios.” 3Jac'ari' tok riitzel
xuc'uaj ri Jesus pa lok'olaj tinamit Jerusalem,* y ja
ri mas naj e paruvi' racho ri Dios xujotoba-vi-e. 6Y
xu'ij che: Sikitzij chirat Ruc'ajol riDios, tatorij-ka-
avi' vave', roma chupan ri tz'iban can nu'ij:
Ri Dios xtu'ij chique ri ru-angeles chi xcatquichajij;
)
Xcatquili'ej pa quik'a’,
Richin man (xtapak'ij, xtacopij) ta avakan chu-

vech abaj,*

xcha' che.
7Jac'a ri Jesus xu'ij che ri itzel: Chupan ri tz'iban
can, juc'an chic nu'ij: Man tatij ak'ij chirij ri Avajaf

* 41 1c2:27. T 41 He 218, ¥ 4:2 Ex. 24:18;34:28. T 4:3

1Ts. 3:5. * 4:4 Dt. 8:3. * 4:5 Neh. 11:1;Is. 48:2; 52:1. * 4:6
Sal. 91:11, 12.

Dios richin nu'on ri nanojij rat,” xcha'. 8Jac'ari'
ri itzel xuc'uaj chic ri Jesus chuvech jun juyu'
naj jotol chicaj, y ronojel ri nimalaj tak cuchuk'a’
ri aj-roch'ulef tak gobierno xuc'ut chuvech y ri
quibeyomal. ?Y xu'ij cheriJesus: Ronojel rixinc'ut
chavech xtinya' chave, si yaxuque' chinuvech
richin naya' nuk'ij, xcha'. 19Jac'a ri Jesus xu'ij che:
Catel quila' rat Satandas. Roma chupan ri tz'iban
can nu'ij: Ja chuvech ri Avajaf Dios caxuque-vi, y
xaxe rija' taya' ruk'ij,* xcha'. 11 C'ajari' tok ri itzel
Xuya' can, y xe'uka angeles riq'uin ri Jesus richin
xquilij.*

Ri Jests nutz'uc rutzijosic ruch'abel ri Dios

(Mr. 1:14-20; Lc. 4:14, 15; 6:17-19)

12 Tok ri Jesus xrac'axaj chi ri Juan ri Bautista
yo'on pa cdrcel,” rija' xtzolij pa departamento
Galilea. 13 Pero man xc'uje' ta chic pa tinamit
Nazaret,” xa pa Capernaum xc'uje-vi,” jun tinamit
c'o chuchi' jun lago chiri' mismo pa Galilea. Ri
Capernaum re' pa qui-lugar ri quiy-quimam can
ri Zabulén y ri Neftali c'o-vi. 14 Chiri' xc'uje-vi ri
Jesus richin nibanataj ri ru'in can ri profeta Isaias,
tok quire' xu'ij:

15 Chila' pa Galilea ri achique lugar juba' ma
quiyon chic man israelitas ta ec'o,

Ri lugar ri xyo'ox chique ri quiy-quimam can ri
Zabulon y ri Neftali ojer,

Ri c'o-apu juc’'an che rirakan-ya' Jordan, ri nik'ax-
viribeyrini'e c'a chuchi' mar,

* 4:7 Ex. 17:2,7; Dt. 6:16. * 4:10 Dt. 6:13; 10:20; Jos. 24:14; 1
S.7:3. T 411 L 22:43. T 4:12 Lo 3:20. ¢ 4:13 Mt 2:23.
* 24:13 Lc. 4:31.

Pa quivi' ri aj chiri' quire' nin-ij:

16 Ri tinamit ri xa pa k'eku'n™ c'o-vi ri quic'aslen,
vacami niquitz'et ri Nimalaj Sakil.

Conojel ri xa pa rumujal ri camic ec'o-vi,

Vacami c'o chic quiq'uin ri niyo'on sakil pa
quic'aslen.”

Quiri' ri tz'iban can.

177a k'ij ri' tok ri Jesus xutz'uc rutzijosic ruch'abel

ri Dios, y quire' nu'ij chique ri ye'ac'axan: Tijala’

ino'oj y tiya' can ri imac, roma nakaj chic c'o-vi

chi c'o che'el yixoc ruvinak ri aj-chicaj gobierno,™

xcha' chique.

18 C'ojunK'ijriJesus nibin chuchi'rilago Galilea,
jari' xerutz'et ca'i' achi'a’ quichak'-quinimal qui'
chi yequic'akala-ka ya'l pa ya' richin yeque-
lesaj quer, roma jari' quisamaj. Jun chique
rije’ rubinan Simén, y ni'ix Pedro che,™ y ri
jun chic rubinan Andrés. 19Y ri Jesus quire'
xu'ij chique: Quixampe,* quinitzekle'ej y xtinc'ut
chivech achique ruchojmil ni'en richin ye'icanoj
tzekle'ey vichin. 20 Jac'ari' rije' xequiyala' can ri
ya'ly xquitzekle'ej.* 21 Tok xebin juba' mas, ri
Jesus xerutz'et chic ca'i' achi'a’ mismo quichak'-
quinimal qui', jun rubinan Jacobo y ri jun chic
Juan. Rije' eruc'ajol jun achi rubinan Zebedeo
y junan yesamaj riq'uin ri quitata’ pa canoa,
yequic 0101 ri ya'l ri yequicusaj richin yequelesaj
quer pa ya'. Ri Jesus xeroyoj richin niquitzekle'e;.

* 416 1s. 42:7. T 4:16 Is. 9:1,2; Heh. 26:23.  © 4:17 Mt. 3:2;

10:7; Mr. 1:4.  © 4:18 Mt. 16:18.  4:19 Ez. 47:10.  4:20
Mt. 10:37, 38; Mr. 10:28; Lc. 18:28.

22 Jac'ari' rije' Xquiya' can ri canoa y ri quitata' y
Xquitzekle'ej.

23 Ri Jesus ronojel tinamit richin ri Galilea
xbin-vi, yerutijoj ri israelitas riq'uin ri ruch'abel
ri Dios™ pa tak qui-sinagoga; nutzijoj ri utzulaj
ch'abel ri nu'ij achique ruchojmil ye'oc pa ruk'a’
ri Dios richin yeru'on gobernar,® y nu'on chi
yec'achoj riq'uin jalajoj tak yabil y k'axomal. 24 Pa
ronojel tinamit richin ri roch'ulef Siria xbe-vi
rutzijol ri Jesus,* y ri yeyavej pa ruk'a’ jalajoj ru-
vech yabil xe'uc'uax-apu chuvech.” Ec'o nik'axo
qui-cuerpo. Ec'o ocunak itzel tak espiritu quiq'uin.
Ec'o (ch'uja’, moxa') y ec'o caminak quik'a-cakan.
Conojel re' xu'on chique chi xec'achoj. 25 Man
juba' ta oc xetzekle'en richin ri Jesus;* ec'o epete-
nak pa tak tinamit richin ri Galilea, pa tak tinamit
richin ri Decdpolis, pa tak tinamit richin ri Judea,
pa Jerusalem, y ec'o epetenak juc'an che ri rakan-
ya' Jordan.

)

Riutzulaj tzij banon chique romari Dios
(Lc. 6:20-23)
1 Tok ri Jesus xutz'et chi ri vinak eq'uiy, xjote-
e juba' chuvech ri juyu,* xtz'uye' c'a ka, y ri
yetzekle'en richin xquimol-apu-qui' chirij. 2 Rija’
xch'o c'a chique richin yerutijoj, y xu'ij:
3Utzulaj tzij* rubanon ri Dios chique ri niquina’

* 4:23 Mt. 9:35; Mr. 1:21,39. © 4:23 Mt. 3:2.  4:24 Is. 52:13;
Mr. 1:28. © 4:24 Mr. 1:32;Lc. 4:40. © 4:25 Gn. 49:10: Is. 55:5;

Mt. 19:2; Mr. 3:7.  © 5:1 Mt. 8:1; 17:1; Mr. 3:13; Lc. 6:12.  © 5:3
Sal. 1:1; 32:1; 51:17; 119:1.

chi nic'atzin ruchuk'a’ ri Dios pa cdnima, roma
eruvinak ri aj-chicaj gobierno.

4 Utzulaj tzij rubanon ri Dios chique ri ntok'
cénima, roma rije' xtibochi'ix ri canima.™

5 Utzulaj tzij rubanon ri Dios chique ri
(ch'uch'uj, me'l oc) canima, roma xtoc quichin
riroch'ulef.*

6 Utzulaj tzij rubanon ri Dios chique ri nivayijan
canima chirij ri chojmilaj c'aslen, roma rije' xtino-
jses canima™ riq'uin ri niquirayij.

7Utzulaj tzij rubanon ri Dios chique ri yepoko-
nan,” roma ja jun rije' xtipokonex quivech.

8 Utzulaj tzij rubanon ri Dios chique ri
ch'ajch'oj™ cdnima, roma rije' xtequitz'eta' ruvech
rija’.

9 Utzulaj tzij rubanon ri Dios chique ri yekasan
ruvi' oyoval,* roma rije' xti'ix chique chi eralc'ua'l
ri Dios.

10 Utzulaj tzij rubanon ri Dios chique ri ni'an
pokon chique® roma quic'uan jun chojmilaj
c'aslen, roma can erichin viri aj-chicaj gobierno.

11Y rix utzulaj tzij nu'on ri Dios chive tok voma
yin yixyo'ox chi q'uix, ni'an pokon chive, y ni'ix
ronojel itzel tak tzij chivij, y xa tz'ucun tak tzij.
12 Quixquicot y titze'en ivech, roma chila' chi-
caj c'o jun nimalaj rajil-ruq'uexel™ xtiyo'ox chive.
Quiri' nin-ij chive, roma ri profetas ojer can, quiri'
mismo ri pokon x-an-e chique.”

* 5:4 2C0.1:3,4 T 5:5 Sal. 37:11.  © 5:6 Is. 65:13.  5:7
sal. 41:1.  © 5:8 He. 12:14. © 5:9 He. 12:14.  5:10 2 Co.

4:17; 2 Ti. 2:12; 1 P. 3:14. * 5:12 Mt. 6:1-4; 1 Co. 3:14. * 5112 2
Cr. 36:16; Mt. 23:34, 37; Lc. 13:33, 34.

Rinatz'amin quic'aslen rivinak choch'ulef

13 Ri ic'aslen rix nic'atzin chi ratz'amil
quic'aslen ri vinak choch'ulef. Si ri atz'an re'
niq'uis-e ri ratz'amil, ¢achique chic xtiyo'ox riq'uin
richin nitzolij-pe ri ratz'amil? Man jun chic
nic'atzin-vi; xa nitorix-e, y ri vinak xa yek'ax
paruvi'”

Rinibano sakil pa quic'aslen rivinak choch'ulef
14 Ri ic'aslen rix nic'atzin richin sakil pa
quic'aslen ri vinak™ choch'ulef. Jun tinamit c'o
pa ruvi' juyu', manak che'el man ta k'alaj. Quiri'
mismo ri ic'aslen rix.* 15 Tok nitzij jun candil,
man chuxe' ta cajon niyo'ox-vi, Xa niyo'ox pa
(ruc'ojle’el, ru-lugar) richin nu'on sakil pa quivi'
conojel ri ec'o pa jay.* 16 Quiri' ta c'a nik'alajin
ri ic'aslen rix chiquivech ri vinak; can ta achel
jun sakil, richin nik'alajin chiquivech ri utz
ye'ibanala’, y riq'uin ri' rije’ xtiquiya' ruk'ij ri
Itata' ri c'o chicaj.*
Ri Jests nuc'ut achique ruchojmilriley ri xyo'ox
cheri Moisés
17 Man ti'jj rix chi yin xipe richin man jun
rakale'n nunbana' che ri nu'jj ri ley ri xyo'ox che
ri Moisés, nis-ta che ritz'iban can coma ri profetas
ojer. Yin man richin ta ri' xipe; yin xipe richin
nik'alajin riq'uin ri nuc'aslen ronojel ri nu'ij chu-
pan ri ley. 18Yin Kkitzij nin-ij chive chi na'ey chi
niq'uis ri caj y ri roch'ulef, man jun ch'uti rutza'n
letra che ri tz'iban can chupan ri ley ri xyo'ox che

* 5:13 Mr. 9:50; Lc. 14:34,35. © 5:14 Is. 49:6.  5:14 Fil. 2:15.
* 5:15 Mr. 4:21; Lc. 8:16; 11:33. * 5:16 Jn. 15:8; 1 P. 2:12.

ri Moisés ri man ta xtibanataj.™ Can nibanataj na
vi ronojel. 19 Roma c'a ri', Xxa achique na vinak
ri man jun rakale'n nu'on che jun chique ri man-
damientos re', masque ja ri mandamiento ri mas
manak oc rakale'n nik'alajin, y nuc'ut chiquivech
ch'aka’' chic chi ri mandamiento manak rakale'n;
ri quiri' nibano, man jun ruk'ij xtic'uje' chiquicojol
ri erichin ri aj-chicaj gobierno. Jac'a ri nibano
ronojel ri nu'ij chupan ri mandamientos re', y
quiri’ mismo nuc'ut chiquivech ch'aka' chic, rija’
canxtic'uje' ruk'ij chiquicojol ri erichin ri aj-chicaj
gobierno. 20Ri yixtajin rix pan ic'aslen, nic'atzin
chimaés choj* que chuvechriyetajinriachi'a’ q'uiy
queteman chirij riley yriachi'a’ fariseos. Roma si
man quiri' ta xti'en, man xquixoc ta chiquicojol ri
erichin ri aj-chicaj gobierno.

RiJestis nuc'ut chirioyoval man utz ta
(Lc. 12:57-59)

21 Rix ivac'axan chi ri kavinak ojer can, quire'
xbix chique: Man cacamisan.” Y xa achique na
ri nicamisan, can xtiyo'ox na vi castigo pa ruvi'.
22Jac'a yin nin-ij, chi xa achique narinipe royoval
che chic jun, utz chi nik'at castigo pa ruvi'. Y ri
ni'in nacanic che chicjun, utz chinuc'uax chiquiv-
echriachi'a’' junan niqui'en gobernar richin ni'an
castigar. Y jac'a ri ni'in manak ano'oj che jun,
ruyon nunim-ri' chupan ri k'ak’ ri jani na nic'at.
23Romari', siratc'o chicapuchuvechrialtarrichin
c'o naya' chuvech ri Dios, y jari' nuka pan avi'
chi c'o jun c'o ruyacon pa ranima chavij, 24 taya'

* 5:18 Lc. 16:17. * 5:20 Lc. 18:11, 12; Ro. 10:3, 10; Fil. 3:9.
* 5:21 Ex. 20:13.

can chiri' chuvech ri altar ri achique naya' chu-
vech ri Dios, cabin, y tachojmirisaj ri achique
ocunak chi'icojol riq'uin ri jun. C'ajari' catzolij y
taya' che ri Dios ri najo' naya' che. 25 Tatija' ak'ij
tachojmirisaj-avi' riq'uin ri sujunel chavij,” utz ri
c'a ja rix benak pa bey richin yixec'ojox chuvech
juez. Roma siman quiri' ta xta'an, ri sujunel chavij
xcarujach pa ruk'a’ ri nic'ojon ivichin, y riq'uin
juba’ ri nic'ojon ivichin xcarujach-e pa ruk'a' ri
chajiy carcel, y xcatetz'apis can. 26 Kitzij nin-ij
chave chirat man xcatel ta pe ripa carcel, c'ajatok
atojon chic can ri ruq'uisbel centavo che ri ajani
xk'at chavij.”

RiJesus nu'ij chi macrinarayij ruvech jun ixokri
man avixayil ta
27 Rix ivac'axan chi quire' bin can ojer: Man
tac'amala-ka-avi' riq'uin jun ri mana-ta achok
riq'uin rat c'ulan-vi.* 28 Jac'a yin nin-ij: Si jun
achi nutz'et-apu jun ixok richin nurayij ruvech, ri
quiri' nibano, Xxa xu'on yan mac pa ranima riq'uin
riixok.* 29 Roma c'a ri, si ri runak'-avech derecha
nibano chave chi naxutuj can ri Dios, tavelesaj-e
y tatorij-e. Roma, mds utz chave chi jun chique
rutz'akat ri a-cuerpo nasetz can, y mani chi rono-
jel ri a-cuerpo nic'ak pa k'ak'. 30Y si ja ri ak'a’
derecha nibano chave chi naxutuj can ri Dios,
tachoyo-e y tatorij-e. Roma mas utz chave chi jun
chique rutz'akat ria-cuerpo nasetz can, y manichi

ronojel ri a-cuerpo nic'ak pa k'ak'.*

* 5:25 Pr. 25:8,9. * 5:26 2Ts. 1:8,9.  5:27 Ex. 20:14; Dt.

5:18. * 5:28 2S.11:2-5;Job 31:1; Pr. 6:25; Stg. 1:14, 15. * 5:30
Mt. 18:8; Mr. 9:43.

Man utz ta chiriachi nuya’ can ririxayil

31Tun chic ri xbix ojer can, ja chiri achi ri nrojo'
nuya' can ri rixayil, tujacha’ jun vuj che ri achok
chupan nu'ij-vi chi nuya' can.” 32Jac'a yin nin-ij
chive: Ri achi ri nuya' can ri rixayil, y si ri ixok
xa manak mac rubanon riq'uin chic jun achi; ja
mismo ri rachijil nibano chi nika pa mac ri ixok
tok ni'e chic riq'uin jun achi.™ Ja jun ri achi ri
nic'amo ri ixok yo'on can, nika pa mac.

Tok rix c'o ni'ij, man nic'atzin ta ni'en jurar

33 Jun chic ri ivac'axan, ja chi xbix chique ri
kavinak ojer can chi man tiquitzolij-qui' chiquij
riq'uin ri quiin® chi niqui'en, xa ronojel ri can
chuvech Dios qui'in-vi chi niqui'en, tiquibana'
c'a.¥ 34Jac'a yin nin-ij chive: Man jun bey ti'en
jurar.™ Man tic'uxlaj ri caj richin ni'en jurar,
roma ja chiri' c'o-vi rutz'uyubal ri Dios. 35 Man
tic'uxlaj ri roch'ulef, roma chiri' nuya-vi rakan ri
Dios.* Man tic'uxlaj ri tinamit Jerusalem richin
ni'en jurar, roma ri tinamit ri' richin ri Nimalaj
Rey.” 36 Man tic'uxlaj ri (ijolon, ivi') richin ni'en
jurar, roma rix man yixtiquer ta nijal ru-color ri
rusumal tak ivi'. Man yixtiquer ta ni'en xak che ri
sak, nis-ta sak che ri xak. 37 Romari' xa achique
na ri ni'ij, si ja), ja' quixcha'.® Si manak, manak
quixcha'. Roma si xa niya' ruvi' ri itzij richin
yixnimex, Xa riq'uin ri itzel petenak-vi.

* 5:31 Dt. 24:1;Jer. 3:1; Mr. 10:2-12. * 5:32 Ro. 7:2,3;1Co. 7:10,
11, ¥ 5:33 Ex. 20:7;Lv. 19:12.  © 5:33 Dt. 23:23.  5:34 Stg.

5:12. T 5:35 Is.66:1.  © 5:35 Sal. 48:2.  5:37 Col. 4:6; Stg.
5:12.

Ri Jesus nu'ij chi quekajo'riitzel nkojquitz'et
(Lc. 6:27-36)

38 Rix ivac'axan ri bin can ojer, chi xa achique
nariniquiso ruk'ij* runak'-ruvech jun chic vinak,
quiri' mismo ti'an che ri xbano. Y ri nik'ajo-e jun
eyaj, can quiri' mismo ti'an che ri xbano. 39Jac'a
yin nin-ij chive: Man jun bey ti'en ruq'uexel che ri
nibano man utz ta chive. Xa achique na ri nuya'
jutz'aj k'a’ chi'ak'o'tz derecha, taya' chic apuri jun
ak'o'tz chuvech.® 40 Sj c'o jun nrojo' yarusujuj
richin nrojo' numaj-e jun atziak ri manak mas
rajil, man tapokonaj naya-e jun ri mds c'o rajil che.
41Xa achique narini'in chave chi tac'uaj jun eka'n
c'a pa jun kilometro, rat tac'uaj chi ca'i' kilémetro.™
42 Ri c'o nic'utun chave, man taq'ueq'uej chi c'o
naya-e che,” y ri c'o nrojo' nukaj-e chave, man
taq'ueq'uej naya-e che.

43Rix ivac'axanri bin can ojer, chi que'ajo’ cono-
jel, jac'a ri itzel yarutz'et, itzel tatz'eta’.™ 44]Jac'a
yin nin-ij chive: Que'ijo’ ri itzel yixquitz'et, y
riq'uin utzulaj tak tzij titzolij ruvech quitzij ri
yeyok'on ivichin.* Tibana' utz quiq'uin ri man
utz ta quino'oj iviq'uin, y tibana' orar pa quivi'
ri yebano pokon chive y yixquiyok'. 45 Richin
quiri' nik'alajin chirixralc'ua'lriltata'ric'o chicaj.
Roma rija' nu'on chi ntel-pe ri K'ij* pa quivi' ri
utz quino'oj y pa quivi' ri man utz ta, y nu'on chi

* 5:38 Ex. 21:24: Lv. 24:20; Dt. 19:21.  5:39 Is. 50:6: Mt. 26:67;
Mr. 14:65. © 5:41 Mr 15:21.  5:42 Dt. 15:7-11; 1 Ti. 6:18.
* 5:43 Lv. 19:18; Dt. 23:3-6.  5:44 Pr. 25:21: Lc. 23:34: Heh.

7:60; Ro. 12:14; 1 Co. 4:12; 1 P. 2:23. * 5:45 Sal. 65:9-13; Hch.
14:17.

nika ri job pa quivi' ri choj quic'aslen y pa quivi'
ri man choj ta. 46 Roma si xaxe ri yixcajo' rix
ri ye'ijo', ¢achique rajil-ruq'uexel xtiyo'ox chive?
Man jun. Roma hasta ri vinak ec'uluy impuestos,
quiri' mismo niqui'en. 47Y si xaxe quiquin ri
iveteman quivech nibanala-vi saludar ivi', Xa ju-
nan yixtajin quiq'uin ri man quiniman ta ri Dios,
ri quiyon chiquivech niquibanala-ka saludar qui'.
48 Rix c'a, tz'akat tibana' che ri ic'aslen,™ achel ri
Itata' chicaj tz'akat riq'uin ronojel.

6

Ri achique ruchojmil niyo'ox limosna

1 Tok pa rubi' ri Dios rix nijo' ni'en jun favor,
man tivelesaj rutzijol xaxe richin yixna'ex. Roma
si quiri' ni'en, man jun rajil-ruq'uexel® xtiyo'ox
chive roma ri Itata' ri c'o chicaj.

2 Tok rat naya' limosna, man tavelesaj rutzijol
achel niqui'en ri vinak ri xa ca'i' rupalaj ri yetajin
riq'uin. Rije' tok niquiya' limosna ri pa tak sin-
agogas, y ri pa tak bey, niqui'en chi nik'ojomex
trompeta chiquivech, roma nicajo' chi niyo'ox
quik'ij coma ri yetz'eto quichin. Kitzij nin-ij chive
chiriquinriniyo'ox quik'ij coma rivinak, xaxe oc
ri' rirajil-ruq'uexel niquic'ul-e. 3Jac'arat tok naya'
limosna, man jun achok che tatzijoj-vi,” 4 richin
quiri' nis-ta jun chic jun teteman chi rat naya'
limosna. Si quiri' na'an, ri Atata' ri k'alaj chuvech
ronojel ri man niquitz'et ta ri vinak, xtuya' chave

jun utzulaj rajil-ruq'uexel™ ri chiquivech conojel

* 5:48 Gn. 17:1: Dt. 18:13; Ef. 5:1.  6:1 Mt. 10:41,42; 1 Co. 3:14.
* 6:3 Mt.8:4.  6:4 Lc. 14:12-14; Fil. 4:16-19.

xtik'alajin-vi.

Ri achique ruchojmil ni'an oracion
(Lc. 11:2-4)

5 Tok rat na'an orar,” man ta'an achel niqui'en
ri vinak ri xa ca'l' rupalaj ri yetajin riq'uin.
Roma rije' can nika chiquivech niqui'en orar pa
tak esquinas ri achique lugar niquimol-vi-qui' ri
vinak, y ri pa tak sinagogas, roma nicajo' chi
quetz'et. Kitzij nin-ij chive, chi riq'uin ri niyo'ox
quik'ij coma ri vinak, xaxe oc ri' ri rajil-ruq'uexel
niquic'ul-e. 6 Jac'a rat tok na'an orar, xa catoc
pan avacho y tatz'apij ruchi' ri jay y jari' cach'o
riq'uin ri Atata' ri man jun nitiquer nitz'eto richin.
Si quiri' na'an, ri Atata' ri k'alaj chuvech ri man
niquitz'et tari vinak, xtuya' chave jun utzulaj rajil-
ruq'uexel ri chiquivech conojel xtik'alajin-vi.

7Tok rix ni'en orar, man xaxe quixvolol achel
niqui'en riman queteman ta ruvech ri Dios. Roma
rije' niquinojij chi riq'uin niquicamuluj* rubixic
ri jalajoj ch'abel ri yequibila', romari' ye'ac'axex.
8 Romari' rix tok ni'en orar, man ti'en achel
niqui'en rije'. Roma ri Itata' rix can reteman™ chic
ri achique nic'atzin chive, tok man jani tic'utuj
che. 9Roma c'a ri', tok rix ni'en orar,” quire' ti'ij:
Katata' Dios riratc'o chicaj,

Xtinimirises ta c'a rilok'olaj abi'.
10 Can ta nic'uje' yan ruchuk'a' ri a-gobierno™ pa
quivi' conojel,

* 6:5 Jer 29:12; L. 18:1;Jn. 16:24. © 6:7 1R.18:2529.  6:8
Ro. 8:26, 27. * 6:9 Jn. 16:24; Ef. 6:18; Jud. 20. * 6:10 Mt. 3:2.

Y achel yanimex ri chicaj, can ta quiri’ mismo
choch'ulef.

11 Ri kavay ri nic'atzin k'ij-K'ij, ja jun ri vacami
taya' chike.

12'Y tabana' perdonar™ ri kamac, achel roj ka-
banon perdonar ri quibanon mac chike.

13Man kojaya' richin chi nicanox chikij chi nkuka™
pa mac, xa kojacolo' chuvech ri itzel.

Quiri' ri nikac'utuj chave, roma ja rat yabano
gobernar ronojel, c'o avuchuk'a', y c'o ak'ij
richin jumul. Amén.

14Sirix ye'iben perdonar ri c'o man utz ta niqui'en

chive, ri aj-chicaj Itata’ xquixru'on perdonar.”

I5Pero sirix manni'en ta perdonar ri yebano man

utz ta chive, (chuka', ka) ri Itata' man xquixru'on

ta perdonar* riq'uin ri man utz ta ri ni'en.

Man tic'ut-ivi' chiibanon coch'on vayijal
16 Tok rix ni'en coch'on vayijal,* man ti'en achel
niqui'en ri vinak ri xa ca'l' rupalaj ri yetajin
riq'uin. Rije' bis-bis quivech niqui'en roma nicajo’
chi quena'ex chi niqui'en coch'on vayijal chu-
vech ri Dios, pero Kitzij nin-ij chive chi riq'uin
ri yena'ex, xaxe oc ri' ri rajil-ruq'uexel niquic'ul-
e. 17 Jac'a rat tok na'an coch'on vayijal, jabel
tabana' abanic, taya' juba' ak'on pan (ajolon, avi’)
y jabel tach'aja’ avech. 18 Richin quiri’, man
cak'alajin chiquivech ri vinak chi na'an coch'on
vayijal chuvech ri Dios. Can ta xe ri Atata' ri man

* 6:12 Mt. 9:2, 5, 6. * 6:13 Jn. 17:15; 1 Co. 10:13; Stg. 1:14.
* 6:14 Mr 11:25; Ef. 4:32; Col. 3:13.  © 6:15 Mt. 18:21-35; Stg.
2:13. * 6:16 2S.12:16; Neh. 1:4; Est. 4:16; Sal. 69:10; Is. 58:3-7.

jun nitiquer nitz'eto richin ri etemayon. Y rija’ ri
k'alaj chuvech ri man niquitz'et ta ri vinak, xtuya'
jun utzulaj rajil-ruquexel chave, ri chiquivech
conojel xtik'alajin-vi.

Tiyaca' beyomal chila’ chicaj

(Lc. 12:32-34)

19 Man ti'e ivénima chuyaquic beyomal®
choch'ulef, roma xa nichicopir, nipusir y ec'o
elek'oma’ yejok'o ruchi' tak jay richin ye'elak'.
20 M4s utz ti'e ivanima chuyaquic beyomal
chila' chicaj,* ri achique lugar man jun jut
nichicopirisan, man nipusir ta ri beyomal, ni
man jun elek'on nijok'o ruchi' jay richin nelak'.
21 Quiri' nin-ij chive roma xa achique na chi
beyomal yixtajin chuyaquic, jari' nic'utu achok
pa ruvi' benak-vi ri ivanima.

Ri runak'-avech yec'atzin achel nic'atzin ri can-
dil
(Lc. 11:33-36)

22 Ri runak'-avech yec'atzin chave achel
nic'atzin ri candil. Roma c'a ri', si ri avech
ye'acusaj richin ri utz, ronojel ri a-cuerpo c'o
pa sakil. 23 Pero siri avech man ye'acusaj ta richin
ri utz, ronojel ri a-cuerpo c'o pa k'eku'n. Romari',
si ri sakil ri ruyo'on ri Dios pan avdnima Xa Xtoc
jun k'eku'n,* rat xcac'uje' pa jun nimalaj k'eku'n.*

Rinu'ijri Dios chirij ri beyomal
(Lc. 16:13)

* 6:19 Pr. 23:4:1Ti. 6:17; He. 13:5. © 6:20 1P.1:4. — 6:23 Ro.
121, ¥ 6:23 2Co. 44,

24 Man jun samajinel nitiquer nisamaj quiq'uin
eca'i' rajaf.™ O itzel nutz'et can jun chique ri
rajaf, y nrojo' ri jun chic, o nunimaj rutzij rijuny
nuxutuj can rijun chic. Romari' rix, manak che'el
ni'en ri nika chuvech ri Dios, tok xa benak ivanima
pa ruvi' beyomal® richin ri roch'ulef.

Man tikach'ujirisaj-ki' pa ruvi' ri achique
nic'atzin chike

(Lc. 12:22-31)

25Roma c'ari', yin nin-ij chive: Man tich'ujirisaj-
ivi™ chunojixic ri achique nic'atzin chive K'ij-
k'ij, ri achique lugar xtivil-vi ri achique nitij y
nikum; ni man tinojij achique lugar xtiq'uen-vi
itziak richin nicusaj. Roma man xe ta ri achique
nitij nic'atzin che ri ic'aslen, y man xe ta ri
tziek nic'atzin che ri i-cuerpo. 26 Que'itz'eta’ c'a
ri ch'utik chicop ri yeropop yebe chicaj, manak
tico'n niqui'en, manak cosecha niquelesaj, nis-ta
manak quic'ujay richin yeyacon-vi. Pero ri aj-
chicaj Itata' yerutzuk. Y rix mds c'o ivakale'n
que chiquivech ri ch'utik chicop ri'. 27 Y man
jun chive rix ri masque xtutij ruk'ij chunojixic,
ri can ta xtitiquer xtunimirisaj chic juba' ru-
palen. 28Y rix, ¢achique roma nich'ujirisaj-ivi'
chunojixic ri itziak? Tivelesaj na pe ejemplo
chirij quiq'uiyilen ri cotz'ij lirio ri ec'o pa tak
juyu'. Rije' man yesamaj ta, ni man yeque-
mon ta richin yequibanala-ka quitziak. 29 Pero
yin nin-ij chive chi nis-ta ri ojer rey Salomon,

* 6:24 G4 1:10. * 6:24 17Ti. 6:17.  6:25 Sal. 55:22; He. 13:5,
6; Fil. 4:6, 7. * 6:26 Job 38:41; Sal. 147:9.

masque jun nimalaj beyon,” pero man xucusaj
ta jun tziek ri can ta mas jabel que chuvech
rucotz'ijal jun lirio. 30 Ri Dios nu'on chique ri
(k'ayis, k'os) pa tak juyu' chi jabel oc yetzu'un
roma ri quicotz'ijal, y xa cha'anin yeporox pa
k'ak'. Y si ri Dios jabel yeruvik ri cotz'i'j, mas
na quiri' xtu'on iviq'uin rix. Xa ja rix ri man
can ta cukul ic'u'’x™ riq'uin. 31 Roma c'a ri', man
tich'ujirisaj-ivi' y man quire' xti'ij: ¢Achique c'a
xtikatij? ¢Achique c'a xtikakum? vy ¢achique c'a
lugar xtikaq'uen-vi katziak? 32 Roma ri man quin-
iman ta ri Dios, yexule-yejote' chunojixic achique
lugar niquiq'uen-vi ri achique nic'atzin chique.
Jac'a ri aj-chicaj Itata' reteman chi ronojel re’
nic'atzin chive.* 33 Roma c'a ri', tijacha-ivi' pa
ruk'a’ ri Dios richin yixru'on gobernar, y ticanoj
ri chojmilaj c'aslen™ ri nrojo' rija’. Y ronojel ri
nic'atzin, rija' xtuya-pe chive.

34 Roma c'a ri', man tich'ujirisaj-ivi' chunojixic
rij ri chua'k-cabij,” roma ronojel K'ij can c'o-vi
c'ayef nuq'uen-pe, y man nic'atzin ta ninojij yan
ronojel richin man tumol-pe-ri' chivij.

7
Man tikanic'oj quic'aslen rivinak
(Lc. 6:37,38,41,42)
1 Man tinic'oj rij quic'aslen ri vinak,* richin
quiri' man xtinic'ox ta rij ri ic'aslen rix. 2 Roma

* 6:29 1R 10:4-7.  6:30 Mt. 8:26; 14:31; 16:8.  6:32 Sal.
23:1; 34:9, 10; 37:25; Ro. 8:32; Fil. 4:19. * 6:33 1R. 3:11-14; Sal.
37:25. © 6:34 Stg. 4:13,14.  7:1 Ro. 2:1; Stg. 4:11.

ja achel runic'oxic rij quic'aslen ni'en rix, quirti'
runic'oxic xti'anrijriic'aslenrix, yjaachel retexic
quic'aslen ni'en rix, quiri' retexic xti'an riic'aslen
rix. 3Y rat, achique roma ja ri ch'uti q'uin ocunak
pa ruvech jun chic ri natz'et y man nana' ta ka ri
che'ocunak pan avech? 4Y, sachique ak'a' rat richin
quire' na'jj che ri jun chic: Taya' lugar chuve chi
ninvelesajrich'uti q'uin ocunak pan avech, yacha'
che, y xa jun che' ocunak pan avech? 5> Rat xa ca'l'
rupalaj ri yatajin riq'uin. Na'ey tavelesaj ri che'
ocunak pan avech,” y quiri' Xxcatzu'un utz, richin
yatiquer navelesaj ri q'uin pa ruvech ri jun chic.

6 Ronojel ri can lok'olaj vi, man que'iya’ chiquiv-
ech vinak ri e'achel tz'i, ni man tiya' ri can c'o
rakale'n chiquivech ri e'achel ak. Roma ri chicop
re', xa niquixak' che akan ri niyo'ox chiquivech,
y c'o che'el chi yecataj chirij ri niyo'on chique y
niquixil chi eyaj.*

Ri Dios nkurac'axaj tok nika'an orar
(Lc. 11:9-13; 6:31)

7 Tic'utuj c'a ri nic'atzin y xtiyo'ox-pe chive;*
ticanoj c'a ri achique nijo' y xtivil.* Quixch'o-apu
chuchi' ri jay y can xtijak-vi-pe chivech. & Roma
xa achique na jun ri nic'utun, can nuc'ul-vi; ri
nicanon, nril; y ri nich'o-apu chuchi' jay, can
nijak-vi-pe chuvech. 9 Rix ri rix tata'aj, ¢achique
ta jun chive nuya' jun abaj pa ruk'a’ ri ralc'ua'l,
tok ri ac'ual xa jun pan nuc'utuj? 19 ;0 nuya'
cami jun cumatz pa ruk'a’, tok ri ac'ual xa jun

* 7:5 Mt 5:23,24;Jn. 87. T 7:6 Pr. 917, 8; 23:9; Hch. 13:45.
* 7:7 Mt. 21:22; Mr. 11:24; Jn. 15:7. * 7:7 Pr. 8:17;Jer. 29:12,13.

quer nuc'utuj? 11 Rix masque man can ta utz
ino'oj, pero iveteman niya' utz tak sipanic chique
ri ivalc'ual. jCudnto mas ri Itata' chicaj!™ Rija'
cannuya-pe utz tak sipanic chique riyec'utun che.
12Roma c'ari', achel nika chivech rix chi can ta utz
quino'oj niqui'en ri vinak iviq'uin, quiri' mismo
tibana' rix quiq'uin rije’.* Roma jari' ruc'w'x riley
ri Xyo'ox che ri Moisés,” y ruc'u'x ri quitz'iban can
ri profetas ojer.

Ripuerta co'olruvech
(Lc. 13:24)

13 Quixoc c'a chupan ri puerta co'ol ruvech.”
Roma jani na (nim, tij) ruvech ri puerta y ri bey ri
ni'e chupan ri lugar quichin ri manak chic che'el
yecolotaj, y mds eq'uiy ri ye'oc chiri'. 14 Pero co'ol
oc ruvech ri puerta y co'ol oc ruvech ri bey ri ni'e
chupan ri lugar quichin ri c'o quic'aslen richin
jumul, y man eq'uiy ta ri ye'ilo richin.

Jun che' nitemetaj achique chi che' riq'uin ri ru-

vech rinuya’
(Lc. 6:43,44)

15 Rix tibana' cuenta ivi' chiquivech ri
niquik'ebaj-qui' chi eyo'ol rubixic ri nu'ij-pe ri
Dios pa cénima,® ri achel ovejas ri man jun oc
quimac ye'oc chi'icojol, pero pa tak cdnima xa
e'achel c'uxunel tak utuva'.* 16 Pero riq'uin nitz'et
ri achique chi c'aslen quic'uan, rix nivetemaj
quivech. Achel jun mata q'uix, man nuya' ta uva,

* 7:11 Ro.8:32. T 7:12 Lv. 19:18: Lc. 6:35.  © 7:12 Ga. 5:14.
* 743 Jn. 10:7,9. T 7:15 Dt 13:15. T 7:15 Mi. 3:5; Hch.
20:29; Ro. 16:17; 2 Ti. 3:5.



San Mateo 7:17 XXviii San Mateo 7:24

y jun mata (xulu-quiej, zarza), man nuya' ta higo.
17 Quiri' mismo xa achique na che', si utz, utz
ruvech nuya'. Jac'a ri che' man utz ta, man utz ta
ruvech nuya'. 18 Jun che' utz, manak che'el nuya'
itzel tak ruvech, y jun che' man utz ta, manak
che'el nuya' utzulaj tak ruvech. 19Y ronojel che'ri
man nuya' ta utzulaj tak ruvech, nikases y niyo'ox
pa k'ak'.* 20 Roma c'a ri|, rix xtivetemaj achique
chivinakriec'o chi'icojol riq'uin nitz'et ri achique
chi c'aslen quic'uan.

Ri Jesuis nu'ij chi ec'o ri xtu'ij chique chi man jun
bey xretemaj quivech

(Lc. 13:25-27)

21 Man conojel ta ri ye'in jAjafl jAjafl™ chuve,
ri xque'oc richin ri aj-chicaj gobierno. Xaxe ri
yebano rinurayijri Nata™ chicaj. 22Y tok xterila' ri
K'ij ri', eq'uiy ri Xxque'in chuve: jAjaf! jAjaf! Roj pan
abi' xkatzijoj ruch'abel ri Dios, pan abi' xekelesaj*
itzel tak espiritu pa cdnima ri vinak, y pan abi'
xekabanala' q'uiy milagros,” xquecha'. 23Jac'a yin
quire' xtin-ij chique ri xque'in quiri': Yin man jun
bey xin-ij chi rix vichin. Quixel-e* viq'uin, rix ri
rix banoy itzel tak no'oj, xquicha' chique.

Rijay tz'uyuban chupan abaj, y ri jay tz'uyuban
pa (sanayi, sanayil)
(Lc. 6:46-49)
24 Xa achique na jun nac'axan ri ch'abel re
yitajin chubixic, y nu'on ri nu'ij, ninjunumaj

* 7:19 Mt. 3:10; 25:41-46; Jn. 15:2, 6. * 7:21 Is. 29:13; Ez. 33:31;
Os. 8:2,3; Lc. 6:46. © 7:21 Ro. 2:13; Stg. 1:22. 7:22 Lc.
10:17-20. * 7:22 1Co.13:2. T 7:23 Sal. 5:5; 6:8; Mt. 25:41.

rig'uin jun achi ri jabel ninojin, roma chupan
abaj xupaba-vi ri racho. 25 Xpe c'a job, xepe
cak'ik’, xumol-pe-ri' rakan tak ya', y ronojel ri'
xberuc'aka-ri' chirij ri jay ri’,* pero man xtzak
ta, roma chupan abaj* tz'uyul-vi. 26 Pero xa
achique na jun nac'axan ri ch'abel re yitajin chu-
bixic y xa man nu'on ta ri nu'jj ri ch'abel ri,
ninjunumaj riq'uin jun nacanic achi ri xupaba'
racho pa ruvi' (sanayi, sanayil). 27 Xpe c'a job,
xepe cak'ik', xumol-pe-ri' rakan tak ya', y ronojel
ri' xberuc'aka-ri' chirij ri jay ri, y xa xtzak, chi
ronojel xvuluvu'.* Quiri' ri ch'abel ri xeru'ij ri
Jesus.

28Y tok xtane' chubixic re', ri vinak can achique
na xquina™ che ruchojmil ruch'abel ri Dios ri
achok riq'uin yerutijoj-vi. 29 Roma nik'alajin chi
riq'uin ri Dios petenak-vi,* y man achel ta yetijon
ri achi'a’ q'uiy queteman chirij riley ri xyo'ox che
ri Moisés.

8

Ri Jesus nu'on chi nic'achoj jun ri c'o yabil lepra
chirij
(Mr. 1:40-45; Lc. 5:12-16)

1 Tok ri Jesus kajnak chic pe pa ruvi' ri juyu’,
eq'uiy vinak xetzekle'en richin. 2 Xpe c'a jun achi
niyavej riq'uin ri yabil lepra,” xuxuque' chuvech
y xu'ljj che: Ajaf, si rat najo’, yin veteman chi

* 7:25 Jn. 16:33; Hch. 14:22; 2 Ti. 3:12; 1P.1:6,7.  7:25 2Ti.
2:19. T 7:27 He. 10:31; 2P.2:20. * 7:28 Mt. 13:54; Mr. 1:22;
Lc. 4:32. © 7:29 Jn.7:46.  8:2 Lv. 13:1-46;2R. 5:1.

yatiquer na'an chi yin yic'achoj riq'uin ri nuyabil,
xcha'. 3 Ri Jesus xuya' c'a apu ruk'a' chirij,” y
xu'jj che: Ninjo', cac'achoj c'a, xcha'. Can jari'
xq'uis-e ri lepra chirij, 4y ri Jesus xu'ij che: C'o
axiquin, man jun achok che tatzijoj-vi* ri xbanataj
aviq'uin, xa choj cabin, te'ac'utu-avi' chuvech ri
sacerdote israelita, y taya' ri sipanic ri ru'in can
ri Moisés, richin nik'alajin chiquivech rije' chi rat
ch'ajch'oj chic,” xcha-e che.

Ri Jestuis nu'on chi nic'achoj rusamajinel jun
uc'uay quichin soldados
(Lc. 7:1-10)
>Tok jantoc-apuriJesus pa tinamit Capernaum,
c'oc'ajunuc'uay quichin soldados xjel-apuriq'uin
richin nuc'utuj ruquemelal chuvech, ¢y quire'
nu'ij: Ajaf, yin c'o jun nusamajinel chivacho,
cotz'ol roma caminak ruk'a-rakan, y can nijilo pa
ruk'a’' ri k'axomal, xcha'. 7 Ri Jesus xu'ij che: Yin
yi'e richin nenc'achojrisaj, xcha'. 8Jac'a ri uc'uay
quichin soldados xu'ij che ri Jesus: Ajaf, rat can
c'o ak'yj, romari’ chuve yin man nuc'ul ta chi yatoc
pa vacho. Xaxe ta'ij chi nic'achoj ri nusama]mel

y yin veteman chi can xtic'achoj-vi.* 9 Yin quiri'
nin-ij, roma ja jun yin yinc'o chuxe' rutzij jun chic,
y jari' ri ni'in chuve ri achique nic'atzin chi nin-
en. Y ec'o soldados eyo'on pa nuk'a'. Tok nin-ij che
jun chi ti'e, can ni'e-vi; y si nin-ij che jun chic chi
tipe, can nipe-vi. Tok nin-ij che ri nusamajinel chi
tubana' jun samaj, can nu'on-vi, xcha'. 10Ri Jesus
can achique na xuna' tok xrac'axaj ri ch'abelri', y

* 8:3 Mt 8:15;20:34. 84 Mt 9:30; Mr. 5:43. 84 Lv.
14:2-11.  © 8:8 Sal. 107:20.

xu'ij chique ri ebenak chirij: Kitzij nin-ij chive chi
nis-ta chiquicojol ri nuvinak israelitas man vilon
ta jun ri can nunimaj™ chi nibanataj ri nin-ij che,
achel nunimaj ri jun achi re'. 11Yin nin-ij chive
chi c'o q'uiy xquepe quire' achique lugar ntel-vi-
pe ri K'ij y quila’ achique lugar nika-vi-ka,* cono-
jel re' xquetz'uye' riq'uin ri Abraham, ri Isaac,
y ri Jacob chupan ri aj-chicaj gobierno. 12 Jac'a
ri achok chique xsuj na'ey chi ye'oc ruvinak ri
aj-chicaj gobierno, chupan ri més roch™ che ri
k'eku'n xque'ec'ak-vi can. Chiri' c'a xtoc-vi ok'ej y
jach'ach'en eyaj.” 13 Jac'ari' tok ri Jesus xu'ij che
ri uc'uay quichin soldados: Vacami, catzolij. Rat
roma xanimaj* chi ri asamajinel nic'achoj, can
quiri' vi xtibanataj, xcha-e che. Y ri samajinel ja
hora ri' xc'achoj riq'uin ri ruyabil.

Ri Jesus nu'on chi niq'uis-e c'atan chirij rujite' ri
Pedro

(Mr. 1:29-34; Lc. 4:38-41)

14 Tok ri Jesus xbe chiracho ri Pedro, xutz'et
chi ri rujite' ri Pedro cotz'ol choch'at y nijino pa
c'atan. 15 Xpe riJesus (xutz'om, xuchop) apu ruk'a’
rujite' ri Pedro, y jari' xq'uis-e ri c'atan chirij ri
ixok. Xcataj c'a pe y ja yan chic yeriljj ri Jesus y
ri ebenak riq'uin. 16 Tok xoc-pe ri ak'a’ chupan ri
K'ij ri', eq'uiy vinak ri c'o itzel tak espiritu quiq'uin
xe'uc'uax-apu chuvech ri Jesus. Jac'a ri Jesus
xaxe jun ch'abel xc'atzin chi xu'ij chique ri itzel

* 8:10 Mt. 9:2; He. 11:1, 6. * 8:11 Is. 2:2,3; Mal. 1:11; Lc. 13:29;
Ro. 15:9;Ef. 3:6. © 812 Mt. 22:13;2P.2:17;Jud. 13.  8:12 Lc.
13:28. * 8:13 Mt. 9:22, 28, 29; Lc. 7:50; 8:48, 50.

tak espiritu richin xerelesaj-e quiq'uin ri vinak,
y xu'on chique conojel ri yeyavej chi xec'acho;j.
17 Quiri' xu'on richin nibanataj ri ru'in can ri pro-
feta Isaias tok xu'ij: Ja rija’ xelesan-e ri kayabil y
xuq'uen-e rikak'axomal.” Quiri' ru'in can riIsaias.

Rinicajo'yetzekle'en richinri Jests
(Lc. 9:57-62)

18 Tok riJesus xutz'et chi equiy vinak quimolon-
qui' chirij, rija’ xu'ij chique ri ru-discipulos:
Kuk'ax-apu juc'an ruchi' ri lago, xcha'. 19 C'o c'a
jun achi q'uiy reteman chirij riley xjel-apu riq'uin
ri Jesus y xu'ij che: Tijonel, yin yatintzekle'ej xa
achique na lugar yabe-vi, xcha'. 20Y ri Jesus xu'ij
che: Ri xivan c'o quijul yec'uje-vi, y ri chicop
yeropop pa cak'ik' c'o quisoc. Jac'a yin ri xitak-pe
richin xinalex chi'icojol, man jun lugar™ richin
yinuxlan-vi juba', xcha'. 21 Jac'ari' c'o chic jun
tzekle'ey richin ri Jesus ri xu'ij-apu che: Ajaf, taya'
na c'a lugar chuve chi ninmuk na can ri nata'
na'ey, c'ajari' xcatintzekle'ej,* xcha'. 22 Pero ri
Jesus xu'ij che: Rat quinatzekle'ej, y ri ecaminak
chupanriquimac,jarije' quemukuriqui'anima't’,
xcha'.

RiJests nuk'at ruchuk'a' ri cak'ik'y riya’
(Mr. 4:35-41; Lc. 8:22-25)

23 Tok ri Jesus xoc-e chupan ri canoa, ri ru-
discipulos xebe chirij. 24 C'ate xquina', Xtiquer-pe
jun nimalaj cak'ik' pa ruvi'riya', y roma ruchuk'a’
ri cak'ik, ri ya' can achel chovon tak boloj nu'on
nijote’ chicaj, y ri canoa juba' ma numukya'. Jac'a

* 8:17 Is. 53:4;1P. 2:24. * 8:20 Sal. 22:6; Lc. 2:7; Jn. 1:10, 11.
* 8:21 1R 19:20.

ri Jesus xa niver benak. 25 Xepe ri discipulos,
Xquic'asoj y xqui'ij che: jAjaf! Kojato'. Vacami
nkujik', xecha'. 26 Y ri Jesus xu'ij chique: ¢Achique
roma ixi'in-ivi'”? ¢La man cukul ta ic'u'x™ viq'uin?
xcha'. Xcataj-perija', cof xch'o chericak'ik'yriya),
y jabel li'an xu'on-ka ruvi' ri ya.* 27 Ri discipulos
achique na xquina' tok xquitz'et ri xu'onri Jesus y
niquibila’ c'a: ¢Achique c'a chi achi re' chi hasta ri
cak'ik' y ri ya' niquinimaj rutzij? yecha'.

Ri Jests yerelesqj itzel tak espiritu quiq'uin ca'i’
achi'a’ aj-Gadara

(Mr. 5:1-20; Lc. 8:26-39)

28 Tok ri Jesus y ri ru-discipulos ec'o chic apu pa
jun lugar quichin ri aj-Gadara rijuc'an apu ruchi’
ya', chupan ri camposanto xe'el-pe ca'i' achi'a’ ri
c'o itzel tak espiritu quiq'uin ri xuquic'ulu’. Ri
achi'a’' ri' jani na exibinel, y romari' man jun chic
vinak nik'ax chupan ri bey ri'. 29 Ri ca'i' achi'a’
ri' riq'uin cuchuk'a’ xqui'ij-apu che ri Jesus: Rat
Jesus, ri Ruc'ajol ri Dios, ¢achique najo’ chike? ¢ja
yan xape vave' richin nkojaya' pa k'axomal tok xa
man jani tuka ri tiempo?* xecha' che. 30 Mas quila’
apu juba' che rilugar ri', ec'o q'uiy ak yeva'.™ 31Y
ri itzel tak espiritu ri ec'o quiq'uin ri ca'i' achi'a’,
niquic'utula’ quiquemelal chuvech ri Jesus,” y
niqui'ij: Si nkojavelesaj-e quiq'uin ri achi'a’, taya'
lugar chike chi nkujoc quiq'uin la ak ec'o chila’,
xecha'. 32 Ri Jesus xu'ij: Quixel c'a, xcha'. Xe'el
c'a e ri itzel tak espiritu quiq'uin ri achi'a' y xe'oc

* 8:26 Mt 17:20. * 8:26 Sal. 89:9; 93:4: 107:29. * 8:29 Mr.
1:24;5:7;Lc. 4:34; 2 P. 2:4. * 8:30 Dt. 14:8. * 8:31 Fil. 2:10.



San Mateo 8:33 XXXiV San Mateo 9:5

quiq'uinri ak, y conojel ri ak niquitelela-qui' xebe
chuvech junrak'aricjuyu' c'a paya', y chiri' xejik'-
vi. 33Jac'a ri yeyuk'un quichin ri ak xe'enimaj.
Xebe pa tinamit y xequiya' rutzijol ronojel ri
xbanataj chiri', yrixbanataj quiquinrica'i'achi'a’
c'o itzel tak espiritu quiq'uin. 34 Juba' ma conojel
vinak richin ri tinamit xepe chutz'etic ri Jesus. Y
tok xquitz'et, rije' quire' xqui'ij che: Tabana' favor,
catel-e™ chupan ri lugar re rojc'o-vi, xecha'.

9

RiJesusnu'on chinic'achojjunricaminak ruk'a-
rakan

(Mr. 2:1-12; Lc. 5:17-26)
1Jac'ari' tok ri Jesus y ri ebenak chirij xe'oc-
pe pa canoa richin xek'ax-pe ri juc'an ruchi' ri
ya', xepe c'a chupan ri tinamit™ ri can tic'uje-vi ri
Jesus. 2Jac'ari' tok xuc'uax-apu chuvech ri Jesus
jun ri caminak ruk'a-rakan cotz'ol-e chuvech ru-
varo'el. Tok ri Jesus xerutz'et ri ecanoy richin, chi
riq'uin ronojel cdnima™ epetenak riq'uin, rija’' xu'ij
che ri caminak ruk'a-rakan: Valc'ua'l, tiquicot
ri avdnima; ri amac xe'an yan perdonar,® xcha'.
3Jari' tok ec'o achi'a’ q'uiy queteman chirij riley ri
Xyo'ox che ri Moisés xqui'ij-ka pa tak canima chirij
ri Jesus: Ri achi re' itzel nich'o chuvech ri Dios.
4 Pero ri Jesus reteman™ ri niquinojij ri achi'a’ ri'.
Romari' quire' xu'ij chique: ¢Achique roma xa itzel
ri ninojij pa tak ivdnima? > Roma, ¢achique ri mas

* 8:34 Lc.5:8. T 91 Mt 4:13. ¢ 9:2 Mt 8:10;9:22.  9:2

Sal. 32:1, 2; Ro. 4:6-8; Ef. 1:7. * 9:4 Sal. 139:2; Mt. 12:25; Mr.
12:15.

man c'ayef ta richin nin-ij che ri niyavej re'? ¢Ja
chi xe'an yan perdonar ri rumac, o ja chi ticataj
y tuc'uaj-e ri ruvaro'el? ¢ Vacami c'a, richin chi
rix nivetemaj chi yin ri xitak-pe richin xinalex
chi'icojol yo'on-pe uchuk'a' chuve richin nin-en
perdonar mac* pa ruvi' ri roch'ulef, titz'eta' c'a,
xcha'. Jac'ari' xu'ij che ri caminak ruk'a-rakan:
Cacataj, tac'uaj-e la avaro'el y cabin chi'avacho,
xcha' che. 7Xcataj c'a erixc'achojrises y xbe chira-
cho. 8 Tok ri quimolon-apu-qui' chiri' xquitz'et re’,
can achique na xquina' y xquiya' ruk'ij ri Dios ri
ruyo'on-pe ri nimalaj uchuk'a’' ri' chiquicojol.

RiJests nu'ij che ri Mateo chi tutzekle'ej
(Mr. 2:13-17; Lc. 5:27-32)
9Tok ri Jesus xel-pe chiri', xutz'et jun achi rubi-
nan Mateo, tz'uyul ri achique lugar nuc'ul-vi can
ri impuestos, y xu'ij che: Quinatzekle'ej,* xcha'.
Xcataj c'a peri Mateo y xutzekle'ej riJesus. 1Y jun
k'ij tok ri Jesus tz'uyul chuchi' mesa pa jay, eq'uiy
c'uluy tak impuestos y vinak ri ni'ix aj-mac chique
xe'uka, y ja jun rije' xetz'uye-apu chuchi' ri mesa
riq'uin ri Jesus y ri ru-discipulos. 11 Tok ri achi'a'
fariseos xquitz'et ri najin chiri’, quire' xqui'ij
chique ri ru-discipulos ri Jesus: ¢Achique roma ri
Itijonel niva' quiq'uin la c'uluy tak impuestos y
quiq'uin la aj-mac™ tak vinak? xecha'. 12 Tok ri
Jesus xrac'axaj ri tzij re', rija' xu'ij: Man chique
ta ri utz niquina' nic'atzin-vi ri aj-k'omanel, xa
chique ri yeyavej. 13 Roma c'a ri', rix titz'eta' y
tivetemaj achique ruchojmil ri ruch'abel ri Dios

* 9:6 Hch.5:31.  9:9 Mt 4:18-22.  9:11 Lc. 15:2; 19:7.

tz'iban can rinu'ij: Yin ninjo' chi rix yixpokonan,*
y mani ye'icamisaj chicop chinuvech. Quiri' nin-ij
chive, roma yin man xipe ta chicoyoxic ri niquino-
jij chi can choj ri quic'aslen; yin xXipe chicoyoxic ri
aj-mac,” richin tiquijala' quino'oj y tiquiya' can ri
mac, xcha' chique.

Nic'utux cherijesus achique roma man niqui'en
ta coch'on vayijal ri ru-discipulos
(Mr. 2:18-22; Lc. 5:33-39)

14 Tok xe'uka ru- discipulos ri ]uan ri Bautista
riq'uin ri Jesus, xqui'jj che: Roj q'uiy (mul, pa])
nika'an coch'on vayijal. Qu1r1 mismo niqui'en
ri yetzekle'en quichin ri achi'a' fariseos. Jac'a
ri a-discipulos rat, ¢achique roma man niqui'en ta
coch'on vayijal? xecha' che. 15 Ri Jesus xu'ij
chique: ¢Utz cami chi yebison ri ec'o pa jun
c'ulubic tok c'a c'o na ri ala' ri c'o pa ruc'ulubic
quiq'uin? Pero xque'erila’ k'ij chi ri ala' xteleses-
e chiquicojol;* c'ajari' xtiqui'en coch'on vayijal.*
16 Man jun vinak xtucusaj jun c'ac'ac' c'ojobel
richin nuc'ojoj jun tziek ri xa tzia'k chic. Roma ri
c'ac'ac' c'ojobel c'anuc'ol nari'y xa nujec' ri tzia'k
chic, y romari' més nirak'ach'itaj-ka. 17Y man jun
niyaco c'ac'ac' vino chupan tzia'k tak tz'un.* Roma
ric'ac'ac' vino yerubojij-e ri tz'un, y nitix-e ri vino,
y ri tz'un man jun chic yec'atzin-vi. Man quirti'
ta ni'an. Ri c'ac'ac’ vino niyac chupan c'ac'ac' tak
tz'un, y quiri' nis-ta ri tz'un man yebojbo' ta, y

* 9:13 Pr. 21:3; Os. 6:6. * 9:13 Mt. 3:2; Hch. 17:30; 1 Ti. 1:15;

1Jn.3:5. © 9:15 Jn. 16:16.  9:15 Hch. 13:2;14:23.  © 9:17
Jos. 9:4.

nis-ta ri vino man nitix ta e; chi ca'i' niyaque' utz.
Quiri' ri ejemplo xutzijoj ri Jesus.

Ri Jesus nuc'achojrisaj jun ixok, y nuya' chic
ruc'aslen rumi'al ri Jairo
(Mr. 5:21-43; Lc. 8:40-56)

18 Ri Jesus c'a najin na chutzijosic ronojel re',
tok c'o jun achi c'o ruk'ij xuxuque' chuvech, y
quire' xu'ij che: Ri numi'al c'a ja oc (xcom, xquen)
ka. Tabana' favor, jo' chuvij richin na'aya' ri ak'a’
pa ruvi’; yin veteman chi nic'astaj chic, xcha' ri
achi. 19 Xcataj c'a e ri Jesus, y xutzekle'ej-e ri achi
junan riq'uin ri ru-discipulos. 20 Jac'ari' tok jun
ixok ri ja doce juna' nibin ruquiq'uel® roma jun
yabil xjel-apu chirij ri Jesus y (Xutz'om, xuchop)
apu ruchi' ri rutziak. 21 Roma rija' can ru'in-pe
pa ranima: Xa riq'uin ta juba' (nintz'om, ninchop)
apu ruchi' ri rutziak, yic'achoj. Quiri' ru'in-pe pa
rdnima. 22 Pero ri Jesus xtzu'un-apu riq'uin ri ixok,
y quire' xu'ij che: Numi'al, roma ronojel avénima™
Xape viq'uin, romari' xacolotaj chuvech ri ayabil.
Caquicot, xcha' che. Y ri ixok ja hora ri' xc'achoj
riq'uin ri ruyabil. 23 Tok ri Jesus xoc-apu pa racho
ri achi c'o ruk'ij, Xxerutz'et-apu ri yek'ojoman xul
romari dmna, y man juba' ta oc vinak ri yech'ujlan
riq'uin ok'ej. 24Jac'ari' tok rija’' xu'ij chique: Quixel
na e juba,* roma ri xten re' man caminak ta,
xa niver,” xcha'. Pero rije' xa xetze'en-ka chirij.
25]Jac'a tok e'elesan chic pe ri ec'o pa jay, xoc-apu
ri Jesus, (xutz'om, xuchop) apu ruk'a' ri xten, y

* 9:20 Lv. 15:25. * 9:22 Mr. 10:52; Lc. 7:50; 17:19; 18:42; Hch.

14:9. ¥ 9:24 Hch. 9:40. * 9:24 1R 17:18-24; Heh. 20:10; Jn.
11:11-14; 1 Ts. 4:13, 14.

ri xten jari' xcataj-pe. 26 Ri xbanataj chiri', xbe
rutzijol™ chi naj chi nakaj chupan ri roch'ulefri'.

Ri Jesus nu'on chiyetzu'un ca't' man yetzu'un ta
27TokriJesus elenak chic pe chiri', ec'o ca'i' man
yetzu'un ta xetzekle'en richin y riq'uin cuchuk'a’
niqui'ij: iTapokonaj kavechratriratriy-rumam can
ri rey David!™ yecha'. 28 Tok ri Jesds xoc-apu ri pa
jayricannic'uje-vi, xe'oc-apurica'i'ri'riq'uin. Yri
Jesus xuc'utuj chique: ¢Ninimaj rix chi yin yitiquer
nin-en chive chi yixtzu'un? xcha' chique. Y rije’
xqui'ij: Ja', Ajaf. Nikanimaj, xecha'. 29 Jac'ari'
ri Jesus xuya-apu ruk'a’ chi tak runak'-quivech y
xu'ij chique: Roma rix ninimaj chi yin yitiquer
nin-en chive chi yixtzu'un, tibanataj c'a ri nijo',
xcha'. 30Y ri quivech, jari' xejakataj.™ Jac'a ri Jesus
quire' xu'ij-e chique: C'o ixiquin, man jun achok
che titzijoj-vi* ri xbanataj, xcha'. 31Jac'a rije' xa
chi naj chi nakaj chupan ri lugar ri' xquelesaj-vi
rutzijol™ ri Jesus.
Ri Jests nu'on chi nic'achoj jun mem
32 Ri ca'l' ri xc'achoj runak'-quivech ja ye'el-
e riq'uin ri Jesus chiri’, tok ec'o chic ch'aka'
quic'amon-apu jun mem ri ocunak itzel espiritu
riq'uin.® 33 Tok ri Jesus relesan chic e ri itzel
espiritu, ri mem xch'o. Jac'ari xetz'eto, achique na
Xquina' y niqui'ij: Man jun bey tz'eton chi quire'
nibanataj vave' pa roch'ulef Israel, yecha'. 34Jac'a
ri achi'a’' fariseos xa quire' niqui'ij: Ja ri cajaval ri

* 9:26 Is.52:13. © 9:27 Mt. 15:22; 20:30-34; Lc. 18:38. © 9:30

Sal. 146:8;Jn.9:7. © 9:30 Le. 5:14.  © 9:31 Mr 7:36.  © 9:32
Mt. 12:22; Mr. 9:17; Lc. 11:14.

itzel tak espiritu niyo'on ruchuk'a’™ ri Jesus richin
yerelesaj itzel tak espiritu, yecha'.

Eq'uiy rinic'atzin ruch'abel ri Dios chique

35 Pa ronojel tak tinamit y aldeas™ nik'ax-vi ri
Jesus, yerutijoj ri israelitas ri niquimol-qui' pa tak
qui-sinagoga. Nutzijoj chique ri utzulaj ch'abel
ri nu'ij achique ruchojmil ye'oc pa ruk'a' ri Ajaf
Dios richin yeru'on gobernar, y nu'on chique ri
yeyavej chi yec'achoj chuvech ronojel ruvech ya-
bil y k'axomal. 36 Tok xerutz'et chi eq'uiy ri vinak,
xupokonaj quivech, roma ecosnak chucanoxic ru-
chojmil ri c'aslen, y man jun nito'on quichin, xa
e'achel ovejas™ ri manak quiyuk'unel. 37 Jac'ari'
tok ri Jesus xu'ij chique ri ru-discipulos: Can
kitzij chi ri vinak e'achel jun mama li'aj tico'n ri
nic'atzin nimol ruvech, pero ri yemolo man eq'uiy
ta.* 38 Roma c'a ri' rix, tic'utuj che Rajaf ri samaj
chi querutaka-pe mas rusamajela’ pa rutico'n.

10

Tok ri Jesus xuya-e uchuk'a’ chique ri doce
apostoles
(Mr. 3:13-19; Lc. 6:12-16)
1Ri Jesus xeroyoj ri doce ru-discipulos™ y xu'on-
e chique chi c'o quik'a™ chi yequelesaj itzel tak
espiritu y ronojel ruvech yabil y k'axomal quiquin
rivinak. 2Y jare' quibi' ri doce apdstoles: rina'ey ja

* 9:34 Mr. 3:22. T 9:35 Mr 6:6;Lc. 13:22. © 9:36 Is. 53:6; Mr.
6:34. T 9:37 Lc. 10:2;Jn. 4:35. T 10:1 M. 3:13-19; Le. 6:12-16.
* 10:1 Mr. 6:7-12; Lc. 9:1-6.

ri Simon rini'ix Pedro che™y ri Andrés ri quichak'-
quinimal qui' riq'uin. Jun chic, ja ri Jacobo™ y ri
Juan ri eruc'ajol ri Zebedeo. 3 C'o ri Felipe, c'o ri
Bartolomé, c'o ri Tomas, y jun chic, ja ri Mateo™
ri c'uluy impuestos. C'o ri Jacobo ri ruc'ajol ri
Alfeo, ri Lebeo ri ni'ix Tadeo che, 4ri Simon ri c'o
quiq'uin ri achi'a’ ri ni'ix cananista chique, y ri
Judas Iscariote ri xtijacho-e richin ri Jesus.

Ri discipulos yetak richin nequitzijoj ruch'abel ri
Dios
(Mr. 6:7-13; Lc. 9:1-6)
>Ja doce achi'a’ ri' ri xerutak-e ri Jesus, y quire'
ruchojmil ri samaj xu'ij-e chique: Vacami yixbe,
pero man quixbe quiq'uin ri man israelitas ta, y
man quixoc pa tak tinamit quichin ri aj-Samaria.™
6Ja quiq'uin ri kavinak israelitas ri e'achel ovejas
esatznak can™ quixbin-vi. 7 Tok rix benak chiri,
quire' ti'ij tok nitzijoj ri ruch'abel ri Dios: Vacami,
ri aj-chicaj gobierno™ nik'alajin chic chi'icojol,
quixcha' chique. & Ri yeyavej y ri c'o ri yabil
lepra chiquij, que'ic'achojrisaj can. Que'ic'asoj ri
anima'i'. Que'ivelesaj ri itzel tak espiritu pa tak
canima ri vinak. Y roma ronojel ri uchuk'a' re'
xa sipan chive, rix man jun rajil tic'utuj chique
ri ye'ito' riq'uin. 9 Man jun ruvech méra tiya-e
pa tak (ipas, ic'an),” achel ri banon che oro, che
plata, y che cobre. 10 Man tic'uaj-e morral richin
ri ibey, ni jun chic solaj itziak, nis-ta jun chic par

* 102 o142, F 1022 Mt 421, ¥ 10:3 Mt 99, T 10:5 2
R.17:24. © 10:6 Hch. 13:46;Ro. 11:1.  10:7 Mt. 3:2; 4:17; Lc.
9:2. * 10:9 Mr. 6:8-11; Lc. 9:3-5; 10:4-12.

xajab, nis-ta ch'ami'y. Roma jun samajinel™ can
utz vi chi nitzuk roma ri samaj™ ri nu'on. 11 Xa
achique na tinamit o aldea ri xquixoc-vi, na'ey na
tivetemaj achique chi vinak ri utz chi yixc'uje’ pa
racho. Chiri' c'a chiracho quixc'uje-vi, c'a quixel
na pe chupan ri lugar ri'. 12Y tok yixoc-apu ri
pa jay ri yixec'uje-vi, que'ibana’ saludar™ ri ec'o
chiri'. 13 Siri ec'o chupan ri jay ri' utz niquicul
ivech, ri uxlanen richin ri Dios ri nirayij pa quivi',
can xtika-vi pa quivi'. Pero si man utz ta niquic'ul
ivech, ri uxlanen richin ri Dios man xtika ta can pa
quivi', xa xtitzolij chic pe iviq'uin. 14Y xa achique
najunriman nuc'ul taivech, y mannrac'axaj tari
ruch'abel ri Dios rinitzijoj rix, tok yixel-peripajay
o ripa tinamit, (tiquiraj, titota' )* can ri pokolaj chi
tak ivakan chiquivech ri aj chirf', richin tiquina'ej
chi can man utz ta ri xqui'en. 15 Yin kitzij nin-
ij chive chi tok xtuka ri K'ij chi xtinic'ox™ ronojel
ch'utik-nima'k, mas q'uiy castigo xtika pa quivi' ri
man niquic'ul ta ivech, que chuvech ri xtika pa
quivi' ri aj-Sodoma y ri aj-Gomorra.
Ri Jesus nu'ij chique ri discipulos chi c'o pokon
xti'an chique
16 Vacami c'a, yin yixintak achel ovejas™
chiquicojol vinak ri e'achel utuva'. Romari'
tibana' achel nu'on ri cumatz, roma jun cumatz
cha'anin nujec'-ri' tok nuna'ej chi c'o petenak.
Y tibana' achel nu'on jun paloma,” roma rija'

* 10:10 Lc. 10:7; 1 7Ti. 5:18.  © 10:10 1Co. 9:7.  10:12 1.
25:6. * 10:14 Neh. 5:13; Lc. 10:10-12; Hch. 13:51;18:6. — 10:15
Mt. 11:22,24. © 10:16 Lc. 10:3.  © 10:16 Fil. 2:14-16.

can man jun oc rumac.” 17 Tibana' cuenta
ivi™ chiquivech ri itzel yixquitz'et. Roma
rije’ xquixquijach pa quik'a’ ri achi'a’ junan
niqui'en gobernar; y xquixquich'ey pa tak qui-
sinagoga.” 18 Rix hasta chiquivech gobernadores™
y chiquivech reyes xquixuc'uax-vi voma yin,
richin quiri' xquinik'alajrisaj chiquivech rije’
y chiquivech ri man israelitas ta. 19 Pero
tok xquixjach pa quik'a’ ri yebano gobernar,
man tich'ujirisaj-ivi' riq'uin ri achique rubanic
xquixch'o chiquivech, nis-ta ri achique chich'abel
xti'ij. Roma chupan ri hora ri' xtiyo'ox-pe ch'abel
chive ri xtic'atzin chi xti'ij.* 20 Roma mana-ta
rix ri xquixch'o, ja ri Lok'olaj Espiritu™ richin
ri Itata' Dios ri xtiyo'on ch'abel pa tak ivdnima
ri xtic'atzin chi xti'ij. 21 Ec'o quichak'-quinimal
qui' ri xtiquisujuj-qui' pa camic. Quiri’ mismo
xtiqui'en ri tata'aj quiq'uin ri calc'ua'l. Ec'o ac'ola’
xXquecataj chiquij quite-quitata’ y xquequijach
pa camic.” 22 Itzel xquixtz'et coma conojel roma
ri nubi' yin. Jac'a ri xtucoch' ruvech® chupan
ri k'axomal c'a pa ruq'uisbel, xticolotaj. 23 Tok
ni'an pokon chive pa jun tinamit, quixenimaj™ y
quixbin pa jun chic tinamit. Roma yin Kitzij nin-ij
chive chirix c'aman jani quixk'ax chupan ronojel
tinamit ri ec'o vave' pan Israel, tok yin ri xitak-pe
richin xinalex chi'icojol yipe chic jun bey.

* 10:16 Lc. 21:15; Ro. 16:19; 1 Co. 14:20; Ef. 5:15.  10:17 1
P. 3:13, 14. * 10:17 Hch. 5:40; 22:19. * 10:18 Hch. 12:1;
24:20. ¥ 10119 Ex. 4:12; Jer 1:7; Le. 21:12-17. © 10:20 2S.
23:2; Mt. 12:18.  © 10:21 Mi. 7:6; Lc. 21:16. 10:22 Mt. 24:9,
13. ¥ 10:23 Hch. 14:6.

24 Man jun discipulo™ ri més reteman que chu-
vech ri rutijonel. Y man jun samajinel ri mas
c'o ruk'ij que chuvech ri rajaf. 25 Ri discipulo
can nuk'asaj na vi achel nuk'asaj ri rutijonel, y
quiri' mismo ri samajinel can nuk'asaj na vi achel
nuk'asaj ri rajaf. Roma siri vinak xinquicusaj chi
Beelzebu™ yin ri yin Tata'aj chi'icojol, rix ri rix
valc'ua'l, xa mds chuvech ri' xquixquicusaj-vi.

Riachok chuvech nic'atzin chi nikaxi'ij-vi-ki'
(Lc. 12:2-9)

26 Roma c'a ri', rix man tixi'jj-ivi' chiquiv-
ech ri vinak, roma man jun achique ri banon
che'elek'el™ ri man ta xtek'alajin-pe, y man jun
ri evan ri man ta xtitemetaj. 27 Ronojel ri nin-ij
chive tok rojc'o kayon, tivelesaj rutzijol chosakil.
Ri xin-ij chive pa tak ixiquin, man tivevaj-ka, xa
tivelesaj rutzijol® pa ruvi' tak jay. 28 Man tixi'ij-
vi"™ chiquivech ri yecamisan ri cuerpo, pero ri
ivanima man yetiquer ta niquicamisaj. Rix tixi'ij-
ivi’ chuvechriJunric'oruk'a' richin nuq'uis ruk'ij
ri ivanima y ri i-cuerpo riq'uin ri xquixruya' pa
k'ak' richin jumul. 29 Rix iveteman chi ca'i' ch'utik
tak ch'ip-ch'ip tok yec'ayix,” man q'uiy ta oc cajil,
pero nis-ta jun chique rije' xtitzak pan ulef si ri
I[tata' chicaj man nuya' ta lugar. 30Y rix hasta ri
rusumal ivi”™ ajlan ronojel. 31 Roma c'a ri', man
tixi'jj-ivi'. Mas c'o ivakale'n rix que chiquivech

* 10:24 Jn. 13:16;15:19-21. T 10:25 Mr 3:22. © 10:26 Mr.
4:22;Lc.12:2,3;1 Co. 4:5. * 10:27 Col. 1:23. * 10:28 Is. 8:12,

13:2Co.5:11;1P.3:14. © 10:29 Lc. 12:6,7. © 10:30 Lc. 21:18;
Hch. 27:34.

q'uiy ch'ip-ch'ip. 32 Xa achique na ri can chiquiv-
ech vinak nu'ij-vi* chi vichin yin, ja jun yin xtin-
ij chi ri jun ri' vichin yin, y can chuvech ri Nata'
ri c'o chicaj” xtin-ij-vi. 33Y xa achique na ri can
chiquivech vinak xtu'ij-vi chi xa manak ru-cuenta
chuve yin, quiri' mismo yin can chuvech ri Nata'ri
c'o chicaj xtin-ij-vi chi ri jun ri' manak nu-cuenta™
che.

Romari]jesusxticataj oyoval chiquicojolrivinak

(Lc. 12:49-53; 14:26, 27)

34 Man tinojij chi riq'uin ri xipe yin choch'ulef
tok manak chic oyoval chiquicojol ri vinak. Man
quiri' ta. Yin xipe richin chi voma yin, mas xti-
cataj oyoval chiquicojol™ ri vinak. 35 Xipe richin
nin-en chi man junan ta niquinojij chiquivech™
ri achi riq'uin ri rutata’, ri Xten riq'uin ri rute’,
y ri alibetz riq'uin ri ralite’. 36 Romari' ri itzel
Xquetz'eto richin jun, xa ja mismo ri ec'o riq'uin
pa racho. 37 Ri més xquerojo' rute-rutata’ que
chinuvech yin, man nuc'ul ta chi ntoc vichin yin.
Ri te'ej-tata'aj ri mas yecajo' quimi'al-calc'ua'l que
chinuvech yin, man nuc'ul ta chi ye'oc vichin yin.*
38 Ri nupokonaj nuya-ri' chuvech ri camic™ richin
yirutzekle'ej, man nuc'ul ta chi ntoc vichin yin.
39 Ri nupokonaj ruc'aslen choch'ulef, man xtril ta
ri c'aslen ririchin jumul.” Jac'a ri man nupokonaj
taruc'aslen voma yin, can xtril-vi.

* 10:32 Sal. 119:46; Lc. 12:8. * 10:32 Mt. 25:34; Ap. 3:5.
* 10:33 Mr. 8:38; Lc. 9:26; 12:9; 2 Ti. 2:12. * 10:34 Lc. 12:51-53.
* 10:35 Mi. 7:6; Mt. 24:10; Mr. 13:12, 13. * 10:37 Lc. 14:26.

* 10:38 Mt. 16:24. * 10:39 Mt. 16:25; Lc. 17:33; Jn. 12:25; Ap.
2:10.

Rirajil-ruq'uexelrinuya'ri Dios
(Mr. 9:41)
40Rinic'uluivechrix,jayinrinucul nuvech; yri

nic'ulu nuvech yin, nuc'ul ruvech ri takayon-pe™
vichin. 41 Ri utz nuc'ul ruvech jun profeta, roma
ri profeta jun tzijoy ruch'abel ri Dios, junan rajil-
ruq'uexel xtiyo'ox che riq'uin ri profeta.”™ Yrineka
jun choj ruc'aslen riq'uin, y utz nuc'ul ruvech
roma choj ruc'aslen ri neka riq'uin, junan rajil-
ruq'uexel xtiyo'ox che riq'uin ri choj ruc'aslen.
42Y xa achique na ri nisipan juba' ruraxya'™ jun
chique ri yetzekle'en vichin, masque ri tzekle'ey
vichin can manak oc ruk'ij, ri nisipan ri ya' can
c'o rajil-ruq'uexel xtiyo'ox che. Quiri' ri ch'abel ri
xeru'ij riJesus.

11

Ri Juan ri Bautista yerutak ca'i'" ru-discipulos
riq'uinriJesus
(Lc. 7:18-35)

1Tok ri Jesus xuq'uis-e rubixic chique ri doce ru-
discipulos ri achique nic'atzin chi nequibana’, rija’
xbe pa tak quitinamit™ ri vinak richin xe'erutijoj y
richin xutzijoj ri ruch'abel ri Dios chique.

2 Tok ri Juan ri Bautista xrac'axaj pa carcel™
ri utzulaj tak samaj yerubanala' ri Jesucristo,
xerutak-e ca'i' ru-discipulos™ riq'uin 3 richin
Xquic'utuj che: ¢Ja rat ri Jun ri sujun-pe roma

* 1040 Jn. 13:20. ¥ 10:41 1R 17:10-16; 2 R. 4:8; Mt. 16:27.
* 10:42 1R 18:4; Mt. 25:40: He. 6:10. * 11:1 Mr. 6:6.  11:2
Mt. 14:3. © 11:2 Lc. 7:18,

ri Dios chi nipe?* ;0 c'a nikoyo'ej chic jun? 4Jac'a
ri Jesus xu'ij-pe chique ri ca'l' discipulos: Vacami
quixtzolij y titzijoj che rixitz'et can y ri Xivac'axaj-
e vave', 3 chi ri vinak man yetzu'un ta, vacami
yetzu'un chic,” ri man utz ta cakan, vacami utz
yebin; ri c'o yabil lepra chiquij, yec'achoj; ri man
ye'ac'axan ta, vacami ye'ac'axan chic, ri anima'i'
yec'astaj; y chique riman jun oc quichajin, nitzijos
ri utzulaj ch'abel ri nu'ij achique ruchojmil
yecolotaj.* 6 Y ti'jj che ri Juan chi utzulaj tzij
banon che ri man nril ta jun roma chi nuxutuj
can ri Dios,” riq'uin ri yitajin yin, xcha-e ri Jesus
chique.

7Tok ja yetzolij-e ri ru-discipulos ri Juan, riJesus
(xutz'om, xuchop) nich'o paruvi'ruc'aslenriJuan,
y quire' xu'ij chique™ ri ec'o-apu riq'uin: ¢Achique
ri xe'itz'eta’ rix ri pa chakijlaj tz'iran ulef? ¢Xitz'et
cami jun achi chiri', ri man cof ta pa'el riquin
ri achique nutzijoj, achel jun aj pa ruk'a’ cak'ik'?
Man quiri' ta. 8 Nis-ta man xitz'et ta can jun achi
ri ruyon nima'k tak cajil tziek yerucusaj. Roma ri
yecusan nima'k tak cajil tziek, pa tak cacho reyes
yec'uje-vi. 9 Pero, ¢achique ri xe'itz'eta’ rix ri pa
chakijlaj tz'iran ulef? Can kitzij chi xitz'et can
jun profeta,” pero man xe ta ri samaj richin jun
profeta yo'on pa ruk'a’. 10 Quiri' nin-ij chive, roma
ritz'iban can jariJuan ri nuc'uxlaj tok nu'ij:
Xtintak™ jun yo'ol utzulaj atzijol na'ey chavech,

* 11:3 Gn. 49:10; Nm. 24:17; Mal. 3:1-3. * 11:5 Is. 29:18; 35:4-6;
42:7. 115 Is. 61:1; Mt. 24:14; Le. 4:18. T 11:6 Le. 7:23.
* 11:7 Lc. 7:24-30. T 11:9 Le.1:76. T 11:10 Mal. 3:1.

Richin nuchojmirisaj-apu ri abey.”

Quiri' nu'ij ri tz'iban can.

11Yin can Kkitzij nin-ij chive: Chiquicojol conojel
ri e'alaxnak vave' choch'ulef, man jun chic jun
ri mas c'o ruk'ij que chuvech ri Juan ri Bautista.
Pero ri mas manak oc ruk'ij chiquicojol ri erichin
ri aj-chicaj gobierno, mas c'o ruk'ij que chuvech
ri Juan. 12 Xe tok xutz'uc-pe samaj ri Juan ri
Bautista, jari' tok eq'uiy ri riq'uin uchuk'a™ nicajo’
ye'oc ruvinak ri aj-chicaj gobierno, y c'a quiri'
na najin ri vacami. Y ri mas niquitij quik'ij can
ye'oc-vi. 13 Quiri' nibanataj roma chupan ri ley
ri xyo'ox che ri Moisés y chupan ri tz'iban can
coma conojel ri profetas ojer, c'o k'alajrisan can
pa ruvi' ri aj-chicaj gobierno. Pero c'a ja pa ru-
tiempo ri Juan xbanataj-vi. 14Sirix ninimaj o man
ninimaj ta, pero ri nu'ij chupan ri tz'iban can chi
nipe ri Elias,” ri' ja ri Juan.* 15 Ri (nik'ax, nino')
chuvech™ ri yitajin chubixic, trelesaj no'oj chirij.
16 Pero, ¢achok riq'uin cami yenjunumaj-virivinak
richin ri vacami?® Re' ejunan quiq'uin ri ac'ola’
ri ye'etz'an pa tak c'ayibel y riq'uin cuchuk'a’
yesiq'uin chiquivech, y niqui'ij: 17 Xkak'ojomaj
xul chivech, y rix man xixxojo ta. Xkabixaj bix
richin bis chivech y man xixok' ta.” Quiri' ri vinak

re'. 18 Roma tok xuka ri Juan ri Bautista, man

nutij ta pan y man nukum ta vino,” y eq'uiy ye'in

* 11210 Is. 40:3; Mr 1:2.  © 11112 Le 16:16.  © 11:14 Ri
Malaquias 4:5 nu'ij chi xtitak ri Elias quiq'uin ri israelitas na'ey
chuvech rik'ij tok xtuk'alajin-ka ri nimalaj ruk'ij ri Dios. * 11114
Mt. 17:10-12. & 11:15 Ap. 2:7. & 11:16 Lc. 7:31.  © 11:17
Lce.7:32. © 11:18 Le. 1:15.

chi c'o itzel espiritu riq'uin. 19 Jac'a tok xinuka
yin ri xitak-pe richin xinalex chi'icojol, xa ronojel
nintij y ninkum, y eq'uiy ye'in chi xe va'in voma
y yin kumuy vino, yin (cachbil, cach'il) ri c'uluy
impuestos y ri vinak aj-mac™ yixcha' chique. Pero
ri no'oj ri petenak riq'uin ri Dios nik'alajin pa tak
quic'aslen ri yebano ri rusamaj,” xcha' ri Jesus.

Ri quimac ri aj-Coraziny ri aj-Betsaida
(Lc. 10:13-16)

20Jac'ari'tokriJesus c'o xu'ij chiquij riec'o pa tak
tinamit ri rubanon-vi-pe q'uiy milagros,* roma
man jun bey xquijal quino'oj richin ta xquiya'
can ri quimac. 21 Rija' quire' xu'ij: Ninvok'ej
ivech rix aj-Corazin, y rix aj-Betsaida, roma xa
ta ja ri pa tinamit Tiro y pa tinamit Sidon xe'an-
vi ri milagros ri xe'an pan itinamit rix, rije'
xquijal yan ta quino'oj y xquiya' yan ta can ri
quimac, y quicusalo'n ta chic quitziak richin bis,*
y quiyalo'n ta chic chaj chiquij, richin retal chi
yebison™ roma ri mac quibanalo'n. 22 Roma c'a
ri', nin-ij chive chi tok xtuka ri K'ij* chi xtinic'ox
ronojel ch'utik-nima'k, ja rix aj-Corazin y rix aj-
Betsaida ri mds q'uily castigo xtika pan ivi' que
chuvech ri xtika pa quivi' ri aj-Tiro y ri aj-Sidon.
23'Y rix aj-Capernaum, ninojij chi xquixjoto'ex
chila' chicaj,” pero xa man quiri' ta. Roma xa c'a
chupan ri lugar quichin ri anima'i'”™ xquixkases-
vi-ka. Roma xa ta ronojel ri milagros ri xe'an

* 11:19 Mt. 9:10; Le. 7:37. T 11:19 Fil 2:15. T 11:20 L.
10:13.  © 11:21 Jon. 3:8. ¥ 11:21 Le 10113, T 11:22 Mt

10:15; 12:36, 41, 42. * 11:23 Is. 14:13; Lm. 2:1. * 11:23 Lc.
16:23.

chivech rix can ta chiquivech ri aj-Sodoma xe'an-
Vi, rije' man ta xc'at ri quitinamit, xa c'a ec'o ta
ri vacami. 24 Pero yin nin-ij chive chi tok xtuka
ri k'ij chi xtinic'ox ronojel ch'utik-nima'k, ja rix ri
rixc'o pa tinamit Capernaum ri mds q'uiy castigo
xtika pan ivi' que chuvech ri xtika pa quivi' ri aj-
Sodoma.

Ri Jests nusuj ri uxlanen richin ri kdanima

(Lc. 10:21,22)

25 Ja tiempo ri' tok ri Jesus quire' xu'ij: Nata'
Dios, rat ri Rajaf ri caj y ri roch'ulef, matiox
ninya' chave roma man xak'alajrisaj ta ruchojmil
ri yitajin chubixic chiquivech ri vinak ri niquina’
chi q'uiy queteman y can c'o quino'oj.” Xa ja
chiquivechriachel ac'ola’™ quibanon che ri cdnima
xak'alajrisaj-vi. 26 Can quiri' vi Nata' Dios, roma
rat jari' ri xka chavech chi xa'an. Quiri' xu'ij
ri Jesus pa ru-oracion. 27 C'ajari' rija' xu'ij: Ri
Nata' Dios ronojel ruyo'on-pe pa nuk'a.” Y man
jun chic etemayon™ (yin achique, ayincu'x) yin,
xaxe ri Nata'. Y man jun etemayon (achique,
acu'x) ri Nata', xaxe yin ri Ruc'ajol, y ri achok
che xtinjo' xtink'alajrisaj-vi. 28 Quixampe viq'uin
chi'ivonojel rix ri rix cosnak chic chuxe' ralal ri
eka'n ri yo'on chivij, y yin xtin-en chive chi xtivil
ri kitzij uxlanen richin ri ivdnima. 29 Tiya-e ri nu-
yugo yin chirij ikul, y titijoj-pe-ivi' viq'uin,* roma
yin (ch'uch'uj, me'l oc) vdnima y nukasan-vi'.* Si

* 11:25 1Co. 1:27:2:7,8:2Co. 3:14. © 11:25 Sal. 8:2.  11:27
Mt. 28:18;1Co. 15:27. © 11:27 Jn. 1:18; Lc. 10:22. 11:29 1
n.2:6. T 11:29 Zac. 9:9.

rix quiri' xti'en, ri ivnima xtril ri Kitzij uxlanen.™
30 Roma ri nu-yugo ri xtinya' chirij ikul, manak
cosic ruc'amon-pe chive,* y ri eka'’n ri xtinya'
chivij man al ta richin nic'uaj, xch